
ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᖃᓄᐃᒻᒪᖔᑦ 
 
ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 2006-2007, ᒐᕙᒪᒃᑯᑦ ᓂᕆᐅᒃᐳᑦ ᐊᐅᓚᔾᔪᑎᓄᑦ ᐊᑭᓕᒃᓴᖃᕐᓂᐊᕐᓂᖏᓐᓂᒃ $7.6 ᒥᓕᐊᓐᓂᒃ.  
ᑕᐃᒪᓐᓇ ᒪᓕᒃᓯᒪᔪᖅ ᑕᐃᑲᓐᖓᑦ ᐊᐅᓚᔾᔪᑎᓂᑦ ᐊᒥᐊᒃᑰᓚᐅᕐᓯᒪᔪᓂᑦ $5.9 ᒥᓕᐊᓐᓂᒃ 2005-06-ᒧᑦ. 
 
ᑮᓇᐅᔭᐃᑦ ᐃᓯᖅᐊᓪᓕᐊᔪᑦ ᐅᓄᕐᓯᒋᐊᕐᓂᐊᖅᑐᑦ ᐅᖓᑖᓄᑦ $1.0 ᐱᓕᐊᓐ 2006-07-ᒥ ᑕᑯᓐᓇᕐᓗᒍ ᐊᔾᔨᒋᖏᓐᓂᖓ $990.3 
ᒥᓕᐊᓐ 2005-06-ᒥ.  ᑖᒃᑯᐊ ᐅᓄᕐᓯᒋᐊᕈᑎᐅᔪᑦ ᐱᔾᔪᑎᒋᓪᓗᒍ ᐱᕈᖅᐸᓪᓕᐊᔾᔪᑎᐊᓄᑦ ᓄᓇᕗᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᑮᓇᐅᔭᖅᑖᕆᕙᒃᑕᖏᓐᓂᑦ ᐊᒻᒪ ᓄᓇᕗᑦ ᒐᕙᒪᒃᑯᖏᑦ "ᑎᒍᓯᓂᐊᕐᓂᖏᓐᓂᒃ" $26.6 ᒥᓕᐊᓐᓂᒃ ᑕᐃᑲᓐᖓᑦ ᐅᑭᐅᖅᑕᖅᑐᒧᑦ 
ᑮᓇᐅᔭᓂᒃ ᐸᐸᑕᐅᔪᓂᑦ. 
 
 

 
2006-07 ᒥᒃᓴᐅᓴᒃᑕᑦ

($ ᒥᓕᐊᓐ)

2005-06 
ᐋᖅᑭᒋᐊᕐᓯᒪᔪᑦ

($ᒥᓕᐊᓐ)  
    
ᑮᓇᐅᔭᐃᑦ ᐃᓯᖅᐸᓪᓕᐊᔪᑦ 1,014.8 990.3  
    
    
ᐊᑭᓕᐅᑎᑦ    
 ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ 873.3  844.5   
 ᐊᑭᑐᔪᖅᑐᕈᑎᓄᑦ 103.5  107.6*   
ᑲᑎᓪᓗᒋᑦ ᐊᑭᓕᐅᑎᑦ 976.8 952.1  
    
ᐋᖅᑭᒋᐊᖅᑕᐅᓯᒪᖏᑦᑐᑦ ᐊᒥᐊᒃᑯᑦ (ᐊᑭᓕᒃᓴᑦ) 38.0 38.2  
    
ᐊᓯᖏᑦ ᐃᓚᒋᐊᕈᑎᐅᔭᕆᐊᖃᖅᑐᑦ 51.6 38.3  
    
ᒥᒃᓴᐅᓴᒃᑕᐅᓯᒪᔪᑦ ᑮᓇᐅᔭᐃᑦ ᑮᓇᐅᔭᓕᕆᓐᓇᐅᑉ 
ᐊᕐᕌᒍᐊᓄᑦ ᐃᓱᓕᔾᔪᔾᔨᔪᑦ    
 ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ 5.0 5.0  
 ᐊᑭᑐᔪᖅᑐᕈᑎᓄᑦ 1.0 1.0  
    

ᐊᐅᓚᔾᔪᑎᓄᑦ ᐊᒥᐊᒃᑯᑦ (ᐊᑭᓕᓴᑦ) (7.6) 5.9  

* ᐱᖃᓯᐅᔾᔨᓯᒪᖏᑦᑐᑦ ᐊᑭᑐᔪᖅᑐᕈᑎᓄᑦ ᐊᕐᕋᒍᒧᑦ ᐊᑐᖏᓐᓂᑯᐃᑦ ᓄᒃᑎᖅᑕᐅᓂᖓᓂᒃ ᐊᕐᕌᒍᒧᑦ $54.3 ᒥᓕᐊᓐ.  
 
 
ᓄᓇᕗᒥ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᖅᑖᕆᕙᒃᑕᕗᑦ ᐊᖏᓂᖅᐹᖑᖕᒪᑕ ᓄᓇᕗᒥ ᑮᓇᐅᔭᐃᑦ ᐃᓯᖅᐸᓪᓕᐊᔪᓂᑦ.  
ᓴᖅᑭᑕᐅᓪᓗᑎᒃ ᑲᓇᑕᐅᑉ ᒐᕙᒃᑯᖏᑕ ᐱᖁᔭᕐᔪᐊᖏᑎᒍᑦ, ᓄᓇᕗᒥᐅᑦ 2006-07-ᒧᑦ ᑮᓇᐅᔭᖅᑖᕆᓂᐊᖅᑕᖓᓄᑦ 
ᑐᓐᓂᖅᑯᓯᐊᖑᓂᐊᖅᑐᖅ ᐋᖅᑭᒡᓯᑕᐅᓯᒪᓪᓗᓂ $826.5-ᓂᒃ, ᑖᒃᑯᐊᓗ ᑕᕝᕗᖓ ᒪᓕᒐᖅᑎᒍᑦ ᐋᖅᑭᒡᑕᐅᓯᒪᓪᓗᑎᒃ.  ᑲᓇᑕᐅᑉ 
ᒐᕙᒪᒃᑯᖏᑦ ᓇᓗᓇᐃᕐᓯᓯᒪᓕᕇᖅᑐᑦ ᖁᕝᕙᖅᑎᑕᐅᓂᒃᓴᖓᓄᑦ ᐊᕐᕌᒍᓄᑦ ᐊᑐᕐᓯᒪᔪᓄᑦ ᓇᓗᓇᐃᕐᓯᓯᒪᖏᓐᓂᖏᓐᓂᒃ.  
ᐱᖃᓯᐅᑎᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑐᓂᔭᐅᖃᑦᑕᖅᑐᑦ, ᐅᖓᑖᓃᑦᑐᑦ 90 ᐳᓴᓐ ᓄᓇᕗᑦ ᑮᓇᐅᔭᖅᑖᕆᕙᒃᑕᖏᑦ 
ᓱᕐᕋᖕᓂᐊᖏᑦᑐᑦ ᖃᓄᐃᓐᓇᖅ ᓂᕆᐅᓇᖏᑦᑐᒃᑯᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᓴᖅᑭᒃᑐᖃᕋᓗᐊᖅᐸᑦ.  ᑭᓯᐊᓂᓕ, ᑖᒃᑯᐊ 
ᐊᒥᐊᒃᑯᖏᑦ 9 ᐳᓴᓐᖑᔪᑦ ᑲᑎᓪᓗᒋᑦ ᑮᓇᐅᔭᖅᑖᕆᔭᐅᕙᓪᓕᐊᔪᑦ ᒪᓕᒡᓯᒪᓂᐊᖅᑐᑦ ᒥᒃᓴᐅᓴᒐᕐᓂᕐᓂᐊᖏᑦᑐᑦ. 
 
ᓂᕆᐅᒋᔭᐅᔪᑦ ᐊᑭᓕᐅᑕᐅᓂᐊᖅᑐᒋᔭᐅᓪᓗᑎᒃ 2006-07-ᒧᑦ ᑮᓇᐅᔭᖅᑐᕈᑎᒃᓴᑎᒍᑦ ᐊᑐᕈᒫᖅᑐᑦ  $873.3 ᒥᓕᐊᓐᖑᓂᐊᖅᐳᑦ, 
ᑖᒃᑯᐊ ᐅᓄᕐᓯᒋᐊᕐᓯᒪᓪᓗᑎᒃ 3.4 ᐳᓴᓐᒥᒃ 2005-06-ᒥ ᐊᐅᓚᔾᔪᑎᓄᑦ ᐊᑭᓕᐅᑕᐅᓚᐅᖅᑐᓂᑦ.  ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᑐᓂᔭᐅᖃᑦᑕᖅᑐᑦ ᑮᓇᐅᔭᐃᑦ ᐱᕈᖅᐸᓪᓕᐊᔾᔪᑎᖃᖅᑎᓪᓗᒍ 3.5 ᐳᓴᒥᒃ, ᑮᓇᐅᔭᖅᑐᕈᑎᒃᓴᐃᑦ ᐊᑐᐃᓐᓇᐅᑎᑕᐅᕗᑦ 

"ᐅᓄᕐᓯᕙᓪᓕᐊᓂᖏᓐᓄᑦ" ᒫᓐᓇᐅᔪᖅ ᒐᕙᒪᒃᑯᖏᑎᒍᑦ ᐱᓕᕆᐊᖏᓐᓄᑦ ᐊᒻᒪ ᓄᑖᓄᑦ ᐱᒋᐊᕈᑕᐅᔪᓄᑦ ᑐᓴᖅᑕᐅᑎᑕᐅᓯᒪᔪᓄᑦ 
ᐅᑭᐅᖅᑕᖅᑐᒥᑦ ᐅᐸᓗᖓᐃᔭᐅᑎᓄᑦ ᐸᐸᑕᐅᔪᑦ (ᓲᕐᓗ ᓴᓇᔨᕈᕆᐊᕐᓴᓂᕐᒧᑦ ᐃᓕᓐᓂᐊᕐᕕᖕᒧᑦ).      
 
ᐅᓄᕐᓂᖅᓴᐅᔪᑦ ᓄᓇᕗᒥ ᑮᓇᐅᔭᐃᑦ ᐃᓯᖅᐸᓪᓕᐊᔪᑦ ᓇᓗᓈᕿᖏᑦᑐᑦ ᐊᒻᒪ ᓂᕆᐅᒋᑦᑎᐊᖅᑕᕗᑦ ᓯᕗᓂᒃᓴᒥ, ᐅᓄᑲᓪᓚᒃᑐᓪᓗ 
ᖃᐅᔨᒪᓇᖏᑦᑐᑦ ᐊᒃᑐᐃᔪᓐᓇᕆᓪᓗᑎᒃ ᓄᓇᕗᒥᐅᑦ ᑮᓇᐅᔭᓕᐅᕈᑎᖏᓐᓂᒃ ᐊᒻᒪ ᐊᑭᓕᖅᓱᕈᑎᖏᓐᓄᑦ ᓇᓚᐅᑦᑖᖅᑕᐅᓯᒪᔪᑦ. 
 
ᓯᕗᓪᓕᖅᐹᖅ ᓇᓗᓈᕿᔪᖅ ᐊᑭᖓ ᐅᕐᓱᐊᓘᑉ.  ᓄᓇᕗᒥᐅᑦ 100 ᐳᓴᓐᒥᒃ ᐊᑐᖃᑦᑕᕐᒪᑕ ᐅᕐᓱᐊᓗᖕᒥᒃ.  ᐃᓘᓐᓇᖏᑦ ᐃᑯᒻᒪᖅᑯᑎᓄᑦ 
ᐊᐅᓚᑕᐅᔪᑦ ᐅᕐᓱᐊᓗᖕᒧᕐᒪᑕ, ᐃᓘᓐᓇᖏᓪᓗ ᐃᒡᓗᕐᔪᐊᑦ ᐅᖅᑰᓴᖅᑕᐅᖕᒪᑕ ᐅᕐᓱᐊᓗᖕᒧᑦ, ᐊᒻᒪ ᓄᓇᓕᐅᔪᑦ ᒐᕙᒪᓕᒫᖏᑕ 
ᐱᔨᑦᓯᕈᑎᖏᑕ ᐊᐅᓚᔾᔪᑎᖏᑦ ᓄᓇᓯᐅᑎᓄᑦ ᐅᖁᒪᐃᑦᑐᕐᓯᐅᑎᐅᓪᓗᑎᒃ ᐅᕐᓱᐊᓗᒃᑐᖅᑐᑦ.  ᐃᓘᓐᓇᖏᑦ ᓄᓇᓕᖁᑎᕗᑦ ᖃᖓᑕᓲᒃᑯᑦ 
ᑭᓯᐊᓂ ᐊᐅᓪᓚᑲᑕᖃᑦᑕᕐᒪᑕ, ᐅᓯᖃᖅᑕᖅᐸᒡᖢᑎᒡᓗ, ᐊᒻᒪ ᖃᖓᑕᓲᑦ ᐊᐅᓚᒻᒪᑕ ᐅᕐᓱᐊᓗᖕᒧᑦ ᓂᐅᕕᖅᑕᐅᕙᒡᖢᑎᒃ ᓄᓇᕗᒥ. 

 
ᓄᓇᕗᑦ ᐊᑭᓕᕆᐊᖃᖅᑕᖏᑦ ᐅᕐᓱᐊᓗᒃᑖᕐᓂᐊᕐᓗᑎᒃ ᐊᑭᑐᔪᒻᒪᕆᐅᕙᓪᓕᐊᓕᕐᒪᑕ ᐊᑭᑦᑐᕆᐊᖅᐸᓪᓕᐊᑎᓪᓗᒋᑦ ᓄᓇᕐᔪᐊᕐᒥ ᐊᑭᒋᔭᐅᔪᑦ 
ᐅᕐᓱᐊᓗᖕᒧᑦ.  ᓄᓇᕗᑦ ᓂᐅᕕᖃᑦᑕᖅᑐᑦ ᐅᕐᓱᐊᓗᖕᓂᒃ "ᒪᓕᒡᖢᒋᑦ" ᐅᓱᕐᓗᐊᐃᑦ ᐊᑭᖏᑦ, ᑕᐃᒪᓐᖓᑦ ᑳᓐᑐᕌᒃᓯᒪᔭᕗᑦ 
ᐅᕐᓱᐊᓗᒃᑖᕐᓂᐊᕐᓗᑕ ᓄᓇᕐᔪᐊᕐᒥ ᓇᓚᐅᑦᑖᕐᓯᒪᓕᕐᒪᔾᔪᒃ ᐅᓱᕐᐊᓗᐃᑦ ᐊᑭᖏᑦ ᖃᓄᐃᓐᓂᐊᕐᒪᖔᑕ. 

 
ᐊᕐᕌᒎᒃ ᒪᕐᕉᒃ ᐊᓂᒍᕐᓯᒪᓕᖅᑑᒃ, ᐊᑭᖓ ᓂᐅᕕᕐᓂᕐᒧᑦ ᐅᓱᕐᐊᓗᖕᒥᒃ ᓄᓇᕗᒥ ᐊᑭᑦᑐᕆᐊᕐᓯᒪᓕᖅᐳᖅ $70 ᒥᓕᐊᓐ ᖃᓂᒋᔭᖓᓄᑦ; 
ᑖᒃᑯᐊ ᐋᖅᑭᒋᐊᕈᑎᖏᑦ ᐅᓄᕐᓯᒋᐊᕈᙱᐅᓚᐅᖅᑎᓪᓗᒋᑦ, ᒐᕙᒪᒃᑯᑦ ᓱᓕ ᐊᑭᓖᖃᑦᑕᖅᐳᑦ $23 ᒥᓕᐊᓐᓂᒃ.  ᑕᐃᒪᓐᓇ 
ᐊᑭᑦᑐᕆᐊᕈᑎᐅᔪᑦ ᓄᓇᕗᑦ ᒐᕙᒪᒃᑯᖏᓐᓄᑦ ᑮᓇᐅᔭᖁᑎᖏᓐᓄᑦ ᕿᓗᖅᑭᑖᕈᑕᐅᓕᖃᑦᑕᕐᒪᑕ. 
     
ᑐᒡᓕᐊᓂᓗ ᓇᓗᓇᖅᑐᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓴᐅᔭᑦ ᑐᓂᔭᐅᕙᒃᑐᑦ ᓄᓇᕗᒧᑦ "ᐋᖅᑭᒡᑕᐅᓯᒪᖕᒪᑕ" 
ᑕᐃᒪᐃᑦᑎᑕᐅᔪᐃᓐᓇᐅᓪᓗᑎᒃ ᑖᒃᑯᐊ ᐱᖓᓱᑦ ᐅᑭᐅᖅᑕᖅᑐᒥ ᒐᕙᒪᐅᔪᑦ ᐱᕈᖅᐸᓪᓕᐊᓂᖃᕐᓗᑎᒃ 3.5 ᐳᓴᑐᐃᓐᓇᕐᒥᒃ 2006-07-ᒧᑦ 
ᑮᓇᐅᔭᖅᑐᕈᑕᐅᓂᐊᖅᑐᑦ.   
 
ᓄᓇᕗᑦ ᒐᕙᒪᒃᑯᖏᑦ ᒫᓐᓇᐅᓕᖅᑐᖅ ᑐᓂᓯᓇᓱᐊᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ ᐋᖅᑭᒡᓯᒪᓂᖃᖅᑐᒥᒃ 
ᐃᓕᓴᕐᓯᓯᒪᓗᑎᒃ ᑭᓐᖒᒪᔭᖏᓐᓂᒃ ᓄᓇᕗᒥᐅᑦ ᐊᒻᒪ ᐊᕙᑎᖓ ᐊᔾᔨᐅᖏᑦᑑᓂᖓᓂᒃ ᓄᓇᒋᔭᕗᑦ. 
 
ᓄᓇᕗᑦ ᐱᔭᕆᐊᖃᕐᒪᑦ ᓄᓇᕗᑦ ᑮᓇᐅᔭᖅᑖᖅᑎᑕᐅᓂᕆᕙᒃᑕᖓᓄᑦ ᐋᖅᑭᒡᓯᒪᓂᖃᖅᑐᒥᒃ ᐊᕐᕌᒍᑕᒫᑦ ᑮᓇᐅᔭᐃᑦ ᑐᓂᔭᐅᕙᒃᑐᑦ 
ᐱᕈᖅᐸᓪᓕᐊᓂᖃᕐᓗᑎᒃ ᓄᓇᕗᑦ ᒐᕙᒪᒃᑯᖏᑦ  ᐱᔨᑦᓯᕋᕈᑎᖃᕈᓐᓇᕐᓂᐊᕐᒪᑕ ᐱᓕᕆᐊᓂᒃ ᐊᒻᒪ ᐱᔨᑦᓯᕋᕈᑎᓂᒃ ᐊᔾᔨᒋᔭᐅᓗᑎᒃ 
ᑲᓇᑕᐅᑉ ᐊᒡᒍᖅᑐᕐᓯᒪᓂᖏᓐᓄᑦ, ᑭᓯᐊᓂᓕ ᓄᓴᕗᑦ ᐊᑐᑦᑎᐊᕈᓐᓇᖃᓯᐅᑎᓗᓂ ᓯᕗᓂᒃᓴᒥ ᑮᓇᐅᔭᓕᐅᕈᑎᒃᓴᓄᑦ ᐱᕙᓪᓕᐊᑎᑦᑎᓂᕐᒧᑦ 
ᐱᕕᒃᓴᐅᔪᓂᒃ (ᑐᓴᒐᒃᓴᒃᑲᓐᓃᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᖅᑖᖅᑎᑕᐅᓂᕆᕙᒃᑕᖓ ᐃᓛᒃᑯᖓᔪᖅ ᑎᑎᕋᕐᓯᒪᔪᓂ). 
  
ᖃᓄᐃᓕᖓᖕᒪᖔᑦ ᓄᓇᕗᒥ ᑮᓇᐅᔭᓕᐅᕈᑎᒃᓴᐃᑦ 
 
ᑮᓇᐅᔭᓕᐅᕈᑎᒃᓴᓄᑦ ᓇᓗᓇᐃᒃᑯᑕᐃᑦ ᑎᒃᑯᐊᖅᑐᕐᓯᒪᕗᑦ ᖃᓄᐃᖏᑦᑎᐊᕐᓗᑎᒃ ᑮᓇᐅᔭᓕᐅᕋᓱᐊᕈᑎᖃᕐᓂᐊᕐᓂᖏᓐᓂᒃ 2005-ᒥ.  
ᑐᕌᓐᑐ ᑐᒥᓂᐊᓐ ᑮᓇᐅᔭᒃᑯᕕᐊ ᓇᓚᐅᑦᑖᕐᓯᒪᕗᖅ 2.5 ᐳᓴᓐᒥᒃ ᐅᓄᕐᓯᒋᐊᕐᓂᐊᕐᓂᖏᓐᓂᒃ ᑮᓇᐅᔭᓕᐊᑦ ᐃᓯᖅᐸᓪᓕᐊᔪᑦ ᓄᓇᕗᒧᑦ.  
ᑐᓐᖓᕕᒋᓪᓗᒍ ᓯᑎᐱᕿ 2005-ᒥ ᓇᖕᒥᓂᖅ ᐱᓕᕆᕕᐅᔪᑦ ᖃᐅᔨᓴᖅᑕᐅᓂᖏᑦ, ᑮᓇᐅᔭᓕᕆᔨᒃᑯᑦ ᑲᓇᑕᒥ ᓇᓚᐅᑦᑖᕐᓯᒪᕗᑦ 
ᐅᓄᕐᓯᒋᐊᕐᓂᐊᓂᖓᓂᒃ 2.4 ᐳᓴᓐᒥᒃ ᑮᓇᐅᔭᐃᑦ ᓴᓐᖏᓂᖓ ᓄᓇᕗᒧᑦ. 
 
2006-ᒧᑦ, ᑐᕌᓐᑐ ᑐᒥᓂᐊᓐ ᑮᓇᐅᔭᒃᑯᕕᐊ ᓂᕆᐅᒃᐳᖅ ᐱᓪᓚᕆᒃᑐᒃᑯᑦ ᑮᓇᐅᔭᓕᐊᑦ ᐃᓯᖅᐸᓪᓕᐊᔪᑦ ᐱᕈᖅᐸᓪᓕᐊᓂᐊᕋᓱᖏᔭᐅᓪᓗᓂ 
2.7 ᐳᓴᓐᒥᒃ.  ᑮᓇᐅᔭᓕᕆᔨᒃᑯᑦ ᑲᓇᑕᒥ ᓂᓚᐅᑦᑖᖅᐳᑦ ᑮᓇᐅᔭᓕᐅᕈᑕᐅᓇᐊᖅᑐᑦ ᓄᓇᕗᒥ ᐅᓄᕐᓯᒋᐊᕐᓂᐊᕐᓂᖓᓂᒃ 2.6 ᐳᓴᓐᒥᒃ. 
 
ᐱᖁᑎᑦ ᓂᐅᕐᕈᑕᐅᓂᖏᓐᓄᑦ ᐊᑭᑦᑐᕆᐊᕐᓯᒪᔪᖅ 8.3 ᐳᓴᓐᒥᒃ ᓯᕗᓪᓕᕐᓄᑦ ᑕᖅᑭᓄᑦ 9-ᓄᑦ 2005-ᒥ ᐊᔾᔨᒋᓇᓂᒋᑦ 
ᓯᕗᓪᓕᕐᓄᑦ 9-ᓄᑦ ᑕᖅᑭᐅᓚᐅᕐᓯᒪᔪᓄᑦ 2004-ᒥ.  ᓂᐅᕐᕈᑕᐅᔪᑦ ᐊᑭᖏᑎᒍᑦ ᑎᑎᕋᖅᑕᐅᓯᒪᓪᓗᓂ 1 ᐳᓴᓐᒥᒃ 
ᐅᓄᕐᓯᒋᐊᕐᓂᖓᓂᒃ ᐊᑕᐅᑦᑎᒃᑯᑦ ᑕᐃᑦᓱᒪᓂ.  ᐊᖏᕐᕋᒃᓴᓄᑦ ᐃᒡᓗᓕᐅᕈᑎᑦ ᐊᒃᐸᖅᐹᓪᓕᓚᐅᖅᑐᖅ 27-ᓄᑦ ᐊᔾᔨᒋᓇᓂᐅᒃ 
ᑕᖅᑭᓄᑦ 9-ᓄᑦ 2004-ᒥ ᐊᒻᒪ 2005-ᒥ.  ᐊᖏᕐᕋᒃᓴᐅᖏᑦᑐᑦ ᐃᒡᓗᓕᐊᕆᔭᐅᔪᑦ ᐅᓄᕐᓂᖏᑦ ᐊᒃᐸᕆᐊᓚᐅᕆᕗᑦ 51 ᐳᓴᓐᒥᒃ 
ᐊᑕᐅᑦᑎᒃᑯᑦ ᑕᐃᑦᓱᒪᓂ.  2006-ᖑᑎᓪᓗᒍ ᓄᓇᕗᑦ ᑕᑯᔪᓐᓇᕋᔭᖅᐳᖅ ᐅᓄᕐᓯᒋᐊᖅᑕᐅᑎᓪᓗᒋᑦ ᐊᖏᕐᕋᒃᓴᐅᔪᑦ ᐃᒡᓗᐃᑦ 
ᓴᓇᔭᐅᑎᓪᓗᒋᑦ ᐊᖅᓯᔾᔨᕐᓯᒪᓂᖃᖅᑎᓪᓗᒍ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᓐᓄᑦ ᐃᒡᓗᖃᖅᑎᑕᐅᓂᖏᓐᓄᑦ ᐊᑐᐊᒐᖓ 
ᐊᒻᒪ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐱᑎᑕᐅᑐᐃᓐᓇᕆᐊᖃᕐᓂᕐᒧᑦ ᐊᖏᕐᕋᒃᓴᐅᓗᑎᒃ ᐃᒡᓗᒃᓴᐅᓂᐊᖅᑐᓂᒃ, ᑖᒃᑯᐊ ᐊᖏᕈᑕᐅᓯᒪᔪᑦ 
ᓄᓇᖃᖅᑳᕐᓯᒪᔪᑦ ᑲᑎᒪᕐᔪᐊᕈᑕᐅᑎᓪᓗᒋᑦ 2005-ᖑᑎᓪᓗᒍ.  ᑖᒃᑯᐊ ᐱᔭᕇᖅᑕᐅᒃᐸᑕ ᐊᑭᑐᔪᖅᑐᕈᑎᓄᑦ ᐱᓕᕆᔾᔪᑕᐅᔪᑦ 
(ᐊᓐᓂᐊᕕᑦ, ᐃᖅᑲᖅᑐᐃᕕᒃᓴᕐᓗ) ᑕᒪᒃᑯᐊ ᐊᖏᕐᕋᒃᓴᐅᖏᓪᓗᑎᒃ ᐃᒡᓗᒃᓴᐃᑦ ᓱᕐᕌᓗᐊᕐᓂᐊᖏᑦᑐᑦ 2006-ᒥ. 
 
ᓴᓇᕙᓪᓕᐊᓂᕐᒧᑦ, ᐊᒡᓱᕈᕐᓇᓚᐅᖅᑎᓪᓗᒍ 2004, ᓴᓇᔭᐅᔪᑦ ᐊᐅᓪᓚᖅᑎᑕᐅᓂᖏᑦ ᑎᑎᕋᖅᑕᐅᓯᒪᓚᐅᖅᑐᑦ 31.3 ᐳᓴᓐᒥᒃ 
ᓯᕗᓪᓕᕐᓄᑦ ᑕᖅᑭᓄᑦ 9-ᓄᑦ 2005-ᒥ, ᖁᕝᕙᕆᐊᑲᓪᓚᒃᑭᓪᓗᑎᒃ ᐱᖁᑎᑦ ᓂᐅᕐᕈᑕᐅᕙᒃᑐᑦ ᐊᐅᓪᓚᖅᑎᑕᐅᑎᓪᓗᑎᒃ. 
 
ᐃᖅᑲᓇᐃᔭᖏᑦᑐᑦ ᓄᓇᕗᒧᑦ 25 ᐳᓴᓐᖏᓂᓐᓂᑉᐳᑦ ᐊᒻᒪ ᖁᕝᕙᓯᖕᓂᖃᕆᓪᓗᑎᒃ 50-60 ᐳᓴᓐᒥᒃ ᓄᓇᓕᖕᓂ ᐃᓚᖏᓐᓂ. 

     2005 ᓇᓚᐅᑦᑖᖅᑕᑦ                                    2005 ᓇᓚᐅᑦᑖᖅᑕᑦ ᐱᓕᕆᕕᖓᓐᓄᑦ ᐱᕙᓪᓕᐊᔪᓕᕆᔨᒃᑯᑦ 

ᐊᒻᒪ ᐃᖏᕐᕋᔪᓕᕆᔨᒃᑯᑦ, ᓄᓇᕗᑦ ᒐᕙᒪᒃᑯᖏᑦ 
     2006 ᒥᒃᓴᐅᓴᒃᑕᑦ                                       2006 ᓇᓚᐅᑦᑖᖅᑕᑦ ᐱᓕᕆᕕᖓᓐᓄᑦ ᐱᕙᓪᓕᐊᔪᓕᕆᔨᒃᑯᑦ 

ᐊᒻᒪ ᐃᖏᕐᕋᔪᓕᕆᔨᒃᑯᑦ, ᓄᓇᕗᑦ ᒐᕙᒪᒃᑯᖏᑦ 
 

  
    ᐱᔭᐅᔪᑦ: ᑲᓇᑕᒥ ᑭᒡᓕᓯᓂᐊᖅᑎᒃᑯᓐᓄᑦ 

 
 ᐱᔭᐅᔪᑦ: ᑲᓇᑕᒥ ᑭᒡᓕᓯᓂᐊᖅᑎᒃᑯᓐᓂᑦ 

    2005 = ᓯᕗᓪᓕᕐᓄᑦ ᑕᖅᑭᓄᑦ 11-ᓄᑦ  
                          2005-ᒥ 

  2005 = ᓯᕗᓪᓕᕐᓄᑦ ᑕᖅᑭᓄᑦ 11-ᓄᑦ  
                          2005-ᒥ 

 
 
 

 ᓂᕈᐊᖅᑕᐅᓯᒪᔪᑦ ᑮᓇᐅᔭᓕᐅᕈᑎᖃᕋᓱᐊᕐᓂᒧᑦ ᓇᓗᓇᐃᒃᑯᑕᐅᓂᐊᖅᑐᑦ ᓄᓇᕗᒧᑦ 
 

 1999 2000 2001 2002 2003 2004 

 ᐃᓄᒋᐊᖕᓂᖏᑦ (ᑕᐅᓴᖏᓐᓂᑦᑐᑦ)     
27  

    
28  

    
28  

     
29  

     
29  

    
30  

 ᓇᖕᒥᓂᖅ ᑮᓇᐅᔾᔭᒃᓵᑦ (ᒥᓕᐊᓐᖏᓐᓂᑦᑐᑦ ᑮᓇᐅᔭᐃᑦ)     
701  

    
758  

    
800  

     
843  

     
886  

    
925  

 ᓇᖕᒥᓂᖅ ᑮᓇᐅᔾᔭᒃᓵᑦ ᐊᑐᓂ ᐃᓄᐃᑦ (ᑖᓚᐃᑦ)     
26,135 

    
27,564 

    
28,448  

     
29,333  

     
30,379 

    
31,173 

ᓇᖕᒥᓂᖅ ᑮᓇᐅᔾᔭᒃᓵᑦ ᓴᒃᑯᑕᐅᔪᓐᓇᖅᑐᑦ (ᒥᓕᐊᓐ                           

ᑖᓚᖏᓐᓂᑦᑐᑦ) 616  656  687  735  765  800  
ᓇᖕᒥᓂᖅ ᑮᓇᐅᔾᔭᒃᓵᑦ ᓴᒃᑯᑕᐅᔪᓐᓇᖅᑐᑦ ᐊᑐᓂ ᐃᓄᐃᑦ 
(ᑖᓚᐃᑦ) 

    
22,966 

    
23,855 

    
24,430  

     
25,575  

     
26,230 

    
26,961 

ᑮᓇᐅᔾᔭᒃᓵᑦ ᓄᐊᑕᐅᓂᖏᑕ ᓱᑲᓐᓂᖏᑦ (ᐳᓴᓐ)     
44.6  

    
44.4  

    
44.0  

     
43.4  

     
42.5  

    
41.9  

ᓄᓇᕗᒥ ᓂᐅᕐᕈᑎᓄᑦ ᑮᓇᐅᔭᐃᑦ, ᐊᑭᖓ ᓇᓗᓇᐃᕐᓯᒪᔪᖅ 
ᐊᑐᕐᓗᒍ (1997=100) 

    
101.1 

    
104.3 

    
104.3 

     
106.8  

     
116.7 

    
122.1 

ᓄᓇᕗᒥ ᓂᐅᕐᕈᑎᓄᑦ ᑮᓇᐅᔭᐃᑦ (ᒥᓕᐊᓐ ᑖᓚᖏᓐᓂᑦᑐᑦ)     
747  

    
834  

    
876  

     
942  

     
951  

    
1,023 

ᓄᓇᕗᒥ ᓂᐅᕐᕈᑎᓄᑦ ᑮᓇᐅᔭᐃᑦ ᐊᑐᓂ ᐃᓄᐃᑦ (ᑖᓚᐃᑦ)     
27,850 

    
30,327 

    
31,151  

     
32,778  

     
32,608 

    
34,476 

ᓄᓇᕗᒥ ᓂᐅᕐᕈᑎᓄᑦ ᑮᓇᐅᔭᐃᑦ (ᒥᓕᐊᓐᖏᓐᓂᑦᑐᑦ 
ᑲᑎᓯᒪᓪᓗᑎᒃ 1997 ᑮᓇᐅᔭᐃᑦ ᓴᓐᖏᓂᖏᑦ ᐊᑐᕐᓗᒋᑦ) 

    
739  

    
800  

    
840  

     
882  

     
815  

    
838  

ᓄᓇᕗᒥ ᓂᐅᕐᕈᑎᓄᑦ ᑮᓇᐅᔭᐃᑦ ᐊᑐᓂ ᐃᓄᐃᑦ (ᑲᑎᓯᒪᓪᓗᑎᒃ 
1997 ᑮᓇᐅᔭᐃᑦ ᓴᓐᖏᓂᖏᑦ ᐊᑐᕐᓗᒋᑦ) 

    
27,552 

    
29,091 

    
29,871  

     
30,690  

     
27,944 

    
28,241 

ᓂᐅᕕᕐᕕᖕᒥ ᓂᐅᕐᕈᑎᑦ (ᒥᓕᐊᓐᖏᓐᓂᑦᑐᑦ)     
191  

    
202  

    
209  

     
227  

     
233  

    
233  

ᓴᓇᓂᖅ ᐊᐅᓪᓚᖅᑎᒐᒃᓴᓂᒃ (ᒥᓕᐊᓐᖏᓐᓂᑦᑐᑦ)     
5  

    
4  

    
4  

     
2  

     
3  

    
3  

ᐅᔭᕋᖕᓂᐊᕐᓂᕐᒥᑦ (ᒥᓕᐊᓐᖏᓐᓂᑦᑐᑦ)     
349  

    
385  

    
321  

     
269  

     
30   N/A 

ᐱᓕᕆᕕᐅᔪᑦ ᖃᓄᐃᓕᖓᓂᖏᑦ 
 
ᓴᓐᖏᔪᒥᒃ ᐅᑎᕐᔭᕆᐊᕐᓯᒪᓕᕐᒪᑦ ᐅᔭᕋᖕᓂᐊᕐᓂᕐᒧᑦ ᐊᒻᒪ ᕿᓂᕐᓂᕐᒧᑦ ᐱᓕᕆᕕᐅᔪᑦ ᑕᐃᒪᓐᖓᓂᑦ ᓴᖅᑭᑕᐅᓚᐅᖅᑎᓪᓗᒍ 
ᓄᓇᕗᑦ ᐊᒻᒪ ᐃᓗᓐᓇᖏᑦ ᓇᓗᓇᐃᒃᑯᑕᐃᑦ ᑕᑯᓐᓇᕐᓗᒋᑦ ᑎᒃᑯᐊᖅᑐᕐᓯᒪᕗᑦ ᑲᔪᓯᔪᒃᑯᑦ ᐱᕈᖅᐸᓪᓕᐊᓂᐊᕐᓂᖓᓂᒃ 
2006-ᒥ.  ᖃᐅᔨᓴᖅᑕᐅᒐᒥᒃ ᑲᓇᑕᒥ ᓄᓇᒥᐅᑕᓕᕆᔨᒃᑯᓐᓄᑦ ᓇᓗᓇᐃᕐᓯᓚᐅᖅᑐᑦ $256 ᒥᓕᐊᓐᓂᒃ ᐊᑐᖅᑐᖃᓚᐅᕐᒪᑦ 
ᐅᔭᕋᖕᓴᓂᒃ ᕿᓂᕈᑕᐅᓂᐊᖅᑐᓂᒃ ᐊᒻᒪ ᐱᕙᓪᓕᐊᔾᔪᑕᐅᓂᐊᖅᑐᓂᒃ 2005-ᒥ.  ᑖᒃᑯᐊ ᐱᖃᓯᐅᔾᔨᓯᒪᕗᑦ $50 ᒥᓕᐊᓐᓂᒃ 
ᓴᓇᔭᐅᔾᔪᑎᒃᓴᕆᓂᐊᖅᑕᖓᓄᑦ ᔨᐅᕆᑯ ᑕᐃᒪᓐᓂᒃ ᐅᔭᕋᖕᓂᐊᕐᕕᐅᔪᖅ ᖃᓂᒋᔭᖓᓂᑦᑐᖅ ᓂᒋᐊᑕ ᐱᖓᕐᓇᖓᓂ 
ᐃᖃᓗᒃᑑᑦᑎᐊᑉ.  ᓴᓇᔭᐅᓂᖓ ᐅᔭᕋᖕᓂᐊᕐᕕᐅᑉ ᐱᔭᕇᖅᐸᓪᓕᐊᓕᖅᑐᖅ ᐊᒻᒪ ᓴᓇᓯᒪᓕᖅᑐᑦ ᓯᕗᓪᓕᖅᐹᒥ 
ᓴᓗᒻᒪᖅᓴᖅᑕᐅᓪᓗᑎᒡᓗ ᓄᓇᕗᒥ ᑕᐃᒪᓐᖁᑎᒋᔭᐅᔪᑦ. 
 
ᓂᕆᐅᒃᑐᑦ ᐃᒻᒪᖄ 65-ᓂᒃ ᐅᔭᕋᒃᓴᕐᓯᐅᓂᕐᒧᑦ ᐱᓕᕆᔪᖃᕐᓂᐊᕐᓂᖓᓂᒃ ᐱᒋᐊᖅᑕᐅᓗᑎᒡᓗ ᓄᓇᕗᒥ ᐊᕐᕌᒍᒋᔭᑦᑎᓐᓂ.  
ᐱᖓᓱᑦ ᓯᕗᒧᐊᒃᓯᒪᒻᒪᕆᓕᖅᑐᑦ ᕿᓂᕐᓂᕐᒧᑦ ᐅᔭᕋᒃᓴᓂᒃ ᐱᓕᕆᐊᖑᔪᑦ ᐊᐅᓚᓂᐊᖅᑐᒋᔭᐅᕗᑦ ᐅᔭᕋᖕᓂᐊᕐᕕᐅᓕᕐᓗᑎᒃ 
ᓄᓇᕗᒥ ᐊᕐᕌᒍᑦ ᐱᖓᓱᑦ ᑎᓴᒪᓄᑦ ᑎᑭᓪᓗᒍ ᐃᓗᐊᓂ.  ᒫᓐᓇᐅᔪᖅ ᒪᑐᔭᐅᓯᒪᓕᕐᒪᑦ ᓗᐱᓐ ᐅᔭᕋᖕᓂᐊᕐᕕᐊ 
ᒪᕐᕉᓕᕿᒥᓗ ᐊᒻᒪ ᓇᓂᓯᕕᖕᒥ ᐅᔭᕋᖕᓂᐊᕐᕕᐅᔪᑦ ᓴᓗᒻᒪᖅᓴᖅᑕᐅᕙᓪᓕᐊᓂᖓ ᐱᒋᐊᕐᓂᐊᓕᖅᑐᑦ ᐊᕐᕌᒍᑦ ᐅᓄᖏᑦᑐᑦ 
ᐊᒡᒋᖅᑐᑦ ᐃᓗᐊᓂ.  ᑎᓴᒪᐅᔪᑦ ᓯᕗᒧᐊᒃᓯᒪᓂᖅᐹᖑᔪᑦ ᐱᓕᕆᐊᖑᔪᑦ ᐊᑖᓂ ᓇᓗᓇᐃᖅᑎᖅᑕᐅᓯᒪᕗᑦ. 
 
ᑎᑎᕋᐅᔭᕐᓯᒪᔪᖅ 2 - ᐅᔭᕋᖕᓂᐊᕐᕕᐅᓗᑎᒃ ᐱᓕᕆᔭᐅᑐᐃᓐᓇᕆᐊᖃᖅᑐᑦ 
 

ᐱᓕᕆᐊᖅ ᐊᐅᓚᓂᖓᑕ ᖃᓄᐃᓕᖓᓂᖓ ~ ᓴᓇᕙᓪᓕᐊᓕᕐᓂᖓᑦ 
ᔨᐅᕆᑯ ᑕᐃᒪᓐ ᐅᔭᕋᖕᓂᐊᕐᕕᒃᓴᒧᑦ ᓇᑉᐸᖅᑎᕆᓗᑎᒃ 2006 – 2014 

ᕼᐅᑉ ᐸᐃ (ᑐᐊᕆᔅ N) ᒍᓗ ᑐᖅᑲᕐᓯᒪᔭᖏᑦ ᖃᐅᔨᓴᖅᑕᐅᔪᑦ; EIS 2007 – 2009+ 

ᒥᐊᑐᐸᖕᒃ ᒎᓗ ᑐᖅᑲᕐᓯᒪᔭᖏᑦ ᖃᐅᔨᓴᖅᑕᐅᔪᑦ; EIS 2007 – 2015+ 

ᕼᐊᐃ ᒪᐃᒃ ᐸᐃᔅ ᓴᕕᒃᓴᑦ/ᐅᓗ ᒎᓗ 
ᑐᖅᑲᕐᓯᒪᔭᖏᑦ 

ᖃᐅᔨᓴᖅᑕᐅᔪᑦ;ᑮᓇᐅᔭᓕᐅᕈᓐᓇᕐᒪᖔᑦ 
ᖃᐅᔨᓴᖅᑕᐅᓗᓂ (ᓯᕗᕐᖓᒍᑦ-EIS) 

2008 – 2023 

 
ᐃᖅᑲᓇᐃᔭᖅᑎᐅᔪᑦ ᐅᓄᕐᓂᖏᑦ ᐊᔾᔨᒌᖃᑦᑕᕐᓂᐊᖏᑦᑐᑦ 150-ᓂᑦ 400-ᓄᑦ ᑎᑭᓪᓗᑎᒃ ᐊᑐᓂ ᐅᔭᕋᖕᓂᐊᕐᕕᐅᔪᓂ 
ᓄᓇᕗᒥ, ᑕᐃᒪᓕ ᐃᖅᑲᓇᐃᔭᖅᑎᐅᔪᑦ ᖃᖓᑕᓲᒃᑯᑦ ᐊᐅᓪᓚᖅᑎᑕᐅᖃᑦᑕᕐᓂᐊᖅᐳᑦ ᐅᔭᖃᖕᓂᐊᕐᕕᖕᒧᑦ ᓄᓇᒋᔭᖓᓐᓂᑦ 
ᐃᖅᑲᓇᐃᔭᖅᑎᑦ ᓂᕿᑦᑖᖅᑎᑕᐅᓕᕌᖓᑕ ᐱᓇᓱᐊᕉᓰᖕᓄᑦ ᒪᕐᕉᖕᓄᑦ ᐱᖓᓱᓄᓗᓐᓂᑦ ᑕᐅᕙᓂᖃᑦᑕᕐᓂᐊᖅᐳᑦ.  ᑖᒃᑯᐊ 
ᐃᒪᓐᓇ ᑐᑭᖃᖅᑐᑦ 1,500-ᖑᓂᐊᕋᓱᒋᔭᐅᓪᓗᑎᒃ, ᐅᔭᕋᖕᓂᐊᕐᕕᖕᒥ ᐃᖅᑲᓇᐃᔮᒃᓴᐅᔪᑦ ᓴᖅᑭᑦᑎᓂᐊᖅᑐᑦ ᖁᓕᓂᒃ 
ᐱᓕᕆᐊᒃᓴᓂᒃ ᐊᕐᕌᒍᑦ ᖁᓕᑦ ᐃᓗᐊᓂ ᐊᒡᒋᖅᑐᓂ ᓄᓇᕗᒥ, ᑭᒡᒐᖅᑐᐃᓪᓗᑎᒃ 12 ᐳᓴᓐᖏᓐᓂᒃ ᓄᓇᕗᒥ 
ᐃᖅᑲᓇᐃᔭᖅᑎᐅᔪᓂᒃ. 
 
ᐃᑲᔪᖅᑐᖅᑕᐅᓪᓗᑎᒃ ᑖᒃᑯᐊ ᐅᓄᕐᓯᒋᐊᕐᓂᖏᑦ ᐅᔭᕋᖕᓂᐊᖅᑎᐅᔪᑦ ᐱᓕᕆᓂᕆᔭᖏᓐᓄᑦ, ᐱᓕᕆᕕᖓᑦ 
ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ  ᒫᓐᓇ ᐱᔭᕇᖅᐸᓪᓕᐊᓕᖅᑐᑦ ᓄᓇᕗᒥ ᐅᔭᕋᖕᓂᐊᕐᓂᒧᑦ ᐊᒻᒪ 
ᐅᔭᕋᖕᓂᐊᖅᑐᓕᕆᓂᕐᒧᑦ ᐅᐸᓗᖓᐃᔭᐅᑎᐅᓂᐊᖅᑐᓂᒃ ᓴᓐᖏᔪᒥᒃ ᐊᒻᒪ ᓄᖑᑉᐸᓪᓕᐊᖏᑦᑐᓂᒃ ᐅᔭᕋᖕᓂᐊᖅᑎᑦ 
ᐱᓕᕆᕕᖃᖁᓪᓗᒋᑦ ᐊᑕᐅᑦᑎᑭᑯᓪᓗ ᓴᐳᒻᒥᔭᐅᓯᓐᓇᕐᓗᓂ ᐊᕙᑎᕗᑦ. 
 
ᐃᖃᓪᓕᐊᕐᓂᖅ ᐊᒻᒪ ᓇᑦᑎᕐᓯᐅᕐᓂᖅ 
 
ᐊᕐᕌᒍᓂ ᐊᓂᒍᖅᑐᓂ ᐅᓄᓗᐊᖏᒃᑐᓂ ᐃᖃᓪᓕᐊᖅᑐᓕᕆᓂᖅ ᓄᓇᕗᒥ ᑮᓇᐅᔭᓕᐅᕈᑕᐅᓇᓱᐊᖅᑐᑦ 
ᐱᕈᖅᐹᓪᓕᕐᓯᒪᒻᒪᕆᒃᑐᑦ ᐊᖏᓕᒋᐊᖅᑕᐅᓯᒪᓪᓗᑎᒃ ᐃᑭᕐᒥ ᑭᖑᒃᐸᖕᓂᐊᕐᓂᐅᔪᑦ ᐊᒻᒪ ᓇᑖᕐᓇᖕᓂᐊᕐᓂᐅᔪᑦ. 
 
ᓄᓇᕗᒥ ᐃᖃᓪᓕᐊᖅᑐᓕᕆᓂᕐᒧᑦ ᐅᐸᓗᖓᐃᔭᐅᑎᑦ, ᐊᓂᒍᖅᑎᑕᐅᓚᐅᖅᑐᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ ᒪᔾᔨ 2005-
ᖑᑎᓪᓗᒍ, ᑖᒃᑯᐊ ᑭᐅᓯᒪᔪᑦ ᐊᒡᓱᕈᕈᑕᐅᔪᓂᒃ ᓴᓇᓇᓱᐊᖅᑎᓪᓗᒋᑦ ᓄᖑᑉᐸᓪᓕᐊᖏᑦᑐᑎᒍᑦ ᐃᖃᓪᓕᐊᖃᑦᑕᕈᒪᓪᓗᑎᒃ 
ᐊᒻᒪ ᐊᖏᓂᖅᐹᒃᑯᑦ ᐃᑲᔪᕈᑎᖃᕐᓗᑎᒃ ᓄᓇᕗᒥᐅᓄᑦ.  ᐃᔨᒋᓂᖅᓴᐅᓪᓗᑎᒃ ᑮᓇᐅᔭᓕᐅᕈᑕᐅᓇᓱᐊᖅᑐᑦ 
ᐱᕙᓪᓕᐊᕕᒃᓴᖏᓐᓄᑦ ᐱᕕᒃᓴᐅᓂᐊᖅᑐᓂᒃ ᐃᑭᕐᒥ ᐊᒻᒪ ᓯᒡᔭᖅᐸᓯᖕᒥ ᐃᖃᓪᓕᐊᕐᓂᒧᑦ ᐊᒻᒪ ᐊᑐᕐᓗᑎᒃ ᐃᓄᐃᑦ 
ᐃᖃᓪᓕᐊᕈᓯᖏᓐᓂᒃ ᐃᖃᓗᒃᐱᖕᓂᒃ. 

6-ᖑᔪᑦ ᐊᐅᓚᔾᔪᑎᒃᓴᐅᔪᑦ ᑐᕌᒐᒃᓴᐅᔪᑦ ᓇᓗᓇᐃᖅᑎᖅᑕᐅᓯᒪᕗᑦ ᐅᐸᓗᖓᐃᔭᐅᑎᓂ ᐅᑯᓂᖓ ᐱᖃᓯᔾᔨᓯᒪᓪᓗᑎᒃ: 
ᖃᐅᔨᓴᐃᓂᕐᒥ ᖃᐅᔨᓴᖅᑎᕐᔪᐊᓄᑦ ᐊᒻᒪ ᐱᐅᕐᓱᐊᕐᓂᒃᒥ; ᑎᒥᐅᔪᑦ ᐊᔪᕈᓐᓂᕐᓴᓂᖏᓐᓂᒃ ᐊᒻᒪ ᐊᐅᓚᑦᓯᓂᕐᒥᒃ; ᐃᓯᕐᓂᕐᒧᑦ 
ᐊᒻᒪ ᑐᓂᓯᐅᖅᑲᐃᓂᕐᒧᑦ; ᐃᖅᑲᓇᐃᔭᖅᑎᖃᕐᓂᕐᒧᑦ ᐊᒻᒪ ᓂᐅᕐᕈᑎᖃᕋᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᖅ ᐊᒻᒪ 
ᐱᓕᒻᒪᒃᓴᐃᓂᖅ; ᐱᖁᑎᕐᔪᐊᓕᕆᓂᖅ; ᐊᒻᒪ ᑮᓇᐅᔭᖃᖅᑎᑦᓯᓂᖅ ᐊᒻᒪ ᑮᓇᐅᔭᐃᑦ ᐃᓯᖅᐸᓪᓕᐊᔪᑦ ᑲᒪᔾᔪᑕᐅᓂᖏᓐᓄᑦ. 
 
2005-ᖑᑎᓪᓗᒍ, ᐱᓕᕆᕕᖓᑦ ᐊᕙᑎᓕᕆᔨᒃᑯᑦ ᑮᓇᐅᔭᓂᒃ ᐊᑐᓚᐅᖅᐳᑦ ᐱᕈᖅᓴᐃᓪᓗᑎᒃ ᐃᖃᓪᓕᐊᖅᑐᓕᕆᓂᕐᒧᑦ 
ᐱᖁᑎᕐᔪᐊᒃᓴᓂᒃ ᐊᒻᒪ ᐱᓕᒻᒪᒃᓴᐅᑎᒃᓴᓄᑦ.  ᓄᓇᕗᒥ ᐃᖃᓪᓕᐊᖅᑐᓕᕆᓂᕐᒧᑦ ᐃᓕᓐᓂᐊᖅᑎᑦᑎᔨᑦ ᑲᓐᓱᐊᑎᐊᒻᑯᑦ 
ᐊᕐᕌᓂ ᐱᓕᕆᓇᓱᓕᓚᐅᖅᑐᑦ ᓯᕕᑐᔪᒧᑦ ᐃᖃᓪᓕᐊᖅᑐᓕᕆᓂᕐᒧᑦ ᐃᓕᓐᓂᐊᖅᑎᑦᑎᖁᓪᓗᒋᑦ ᐃᓄᖕᓂᒃ. 
 
ᐱᓕᕆᕕᖓᑦ ᐊᕙᑎᓕᕆᔨᒃᑯᑦ ᐃᑲᔪᕐᓯᒪᖕᒥᔪᑦ ᑮᓇᐅᔭᖃᖅᑎᑦᓯᓪᓗᑎᒃ ᓂᐅᕕᖅᑎᓪᓗᒋᑦ ᐅᒥᐊᕐᔪᐊᓂᒃ ᕿᑭᖅᑖᓗᖕᒥ 
ᐃᖃᓪᓕᐊᖅᑐᑦ ᑲᑐᔾᔨᖃᑎᒌᖏᑦ ᐊᒻᒪ ᕿᑭᖅᑖᓗᒃ ᑯᐊᐳᕆᓴᒃᑯᑦ.  2004-ᖑᑎᓪᓗᒍ ᕿᑭᖅᑖᓗᑉ ᐃᖃᓪᓕᐊᖅᑐᑦ 
ᑲᑐᔾᔨᖃᑎᒌᖏᑦ ᐅᒥᐊᕐᔪᐊᖓ ᐃᖅᑲᓇᐃᔭᖅᑎᖃᓚᐅᖅᐳᖅ 25 ᐳᓴᓐᓂᒃ ᐃᓄᖕᓂᒃ ᐊᒻᒪ ᐱᑕᕐᖢᑎᒃ 3,600 ᑕᓐᔅᓂᒃ 
ᐅᖁᒪᐃᓐᓂᖃᖅᑐᓂᒃ ᑰᑕᖏᓐᓂᑦ.  ᑖᒃᑯᐊ ᐅᓄᕐᓂᕆᔭᖏᑦ ᐅᓄᕐᓯᕙᓪᓕᐊᓂᐊᖅᑐᑦ ᐊᓂᒍᐃᕙᓪᓕᐊᓗᑎᒃ.  
ᐅᒥᐊᕐᔪᐊᕐᒥᒡᓗ ᖁᐊᒃᑯᕕᖃᖅᑐᒥᒃ ᕿᑭᖅᑖᓗᒃ ᑯᐊᐳᕆᓴᒃᑯᑦ ᓂᐅᕕᓚᐅᕐᖢᑎᒃ 2005-ᖑᑎᓪᓗᒍ ᐊᒻᒪ 
ᐊᑐᖅᑕᐅᓂᐊᖅᑐᖅ ᑭᖑᒃᐸᖕᐊᕈᑕᐅᓗᓂ ᐃᑭᖓᓂ ᓄᓇᕗᑦ ᐊᒻᒪ ᐊᑦᓛᓐᑎᒃ ᐃᑭᐊᓂ ᑲᓇᑕᒥ.  ᑖᒃᑯᐊ ᑮᓇᐅᔭᐃᑦ 
ᐊᑐᖅᑕᐅᑎᓪᓗᒋᑦ ᐃᖃᓪᓕᐊᖅᑐᓕᕆᓂᕐᒧᑦ ᐱᖁᑎᕐᔪᐊᕆᔭᐅᓗᑎᒃ ᐊᑦᑕᕐᓇᖅᐳᑦ ᑮᓇᐅᔭᑎᒍᑦ, ᐊᒻᒪ 
ᐅᑎᖅᑎᑦᑎᔪᓐᓇᕆᓪᓗᑎᒃ ᑮᓇᐅᔭᓂᒃ ᐊᐅᓚᑦᓯᓂᖅᓴᐅᓗᑎᒃ, ᑮᓇᐅᔭᐃᓪᓗ ᐃᓯᖅᐸᓪᓕᐊᓂᖏᓐᓄᑦ ᐊᒻᒪ 
ᐃᖅᑲᓇᐃᔭᖅᑎᑦᑎᓗᑎᒃ ᓄᓇᕗᒥᐅᓄᑦ ᓯᕕᑐᔪᒧᑦ. 
 
ᒫᓐᓇᐅᔪᖅ ᑮᓇᐅᔭᑎᒍᑦ ᐊᑭᒋᔭᖏᑦ ᐱᔭᐅᖃᑦᑕᖅᑐᑦ ᐃᖃᓪᓕᐊᖅᑐᓕᕆᓂᕐᒥᑦ ᒥᒃᓴᐅᓴᒃᑕᐅᓯᒪᕗᑦ $7.5-ᓂᑦ $9.5 
ᒥᓕᐊᓐᓂᒃ ᐱᖃᑦᑕᖅᑐᒋᓪᓗᑎᒃ ᐊᕐᕌᒍᑕᒫᓐ, ᑖᒃᑯᐊᓗ ᐊᑭᒋᔪᓐᓇᖅᑕᖏᑦ ᐱᔭᐅᔪᑦ ᐃᓄᖕᓄᑦ ᓄᓇᕗᒥ ᓇᖕᒥᓂᕆᔭᐅᔪᓄᑦ 
ᐅᒥᐊᕐᔪᐊᓄᑦ ᐊᒻᒪ ᓄᓈᖅᑕᐅᓗᑎᒃ ᓄᓇᕗᒥ ᐃᖃᓗᖕᓄᑦ ᓴᓗᒻᒪᖅᓴᐃᕕᖕᓄᑦ.  ᐃᓕᓴᕐᓯᓯᒪᕗᑦ, ᑖᒃᑯᐊ 
ᐱᓕᕆᔾᔪᑎᖏᓐᓄᑦ ᐊᒻᒪ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐊᒡᓱᕈᕐᓂᐊᕐᒪᑕ ᑎᑭᓐᓇᓱᐊᖅᑎᓪᓗᒋᑦ ᑕᐃᒪᓐᓇᓪᓗᐊᖅ 
ᐊᑭᒋᒐᔭᖅᑕᖏᓐᓄᑦ. 
 
ᑲᑎᓪᓗᒋᑦ ᓇᑖᕐᓇᖅᑕᐅᔪᓐᓇᖅᑐᑦ ᐅᖁᒪᐃᓐᓂᖏᑦ ᐊᑐᐃᓐᓇᐅᑎᑕᐅᔪᑦ ᓄᓇᕗᒧᑦ 5,900 ᑕᓐᖑᕗᑦ (60 ᐳᓴᓐᖏᑦ 
ᑲᑎᓪᓗᒋᑦ ᐱᔭᐅᓂᐊᖅᑐᑦ ᐊᒥᖅᑳᕈᑕᐅᕗᑦ ᐊᓯᖏᓐᓄᑦ ᑲᓇᑕᒥᐅᑕᐅᔪᓄᑦ).  ᑭᖑᒃᐸᐃᑦ ᐊᑐᐃᓐᓇᐅᔪᑦ ᓄᓇᕗᒧᑦ 
ᐅᖁᒪᐃᓐᓂᑦ 10,680-ᖑᓪᓗᑎᒃ (31 ᐳᓴᓐᖓ ᑲᑎᓪᓗᒋᑦ ᐊᑐᐃᓐᓇᐅᑎᑕᐅᔪᑦ).  ᐅᓄᕐᓯᒋᐊᕐᓯᒪᓪᓗᑎᒃ 2,500-ᓂᒃ 
ᐅᖁᒪᐃᓐᓂᕐᓂᒃ ᑖᓐᖑᔪᓂᒃ ᓇᑖᕐᓇᒐᒃᓴᓄᑦ ᑰᑕᐅᓂᐊᖅᑐᒋᔭᐅᔪᑦ 2006-ᒧᑦ ᓇᑖᕐᓇᕐᓂᐊᕐᕕᖕᒧᑦ 0A-ᒧᑦ 
ᐊᑐᖅᑕᐅᓂᐊᖅᑐᑦ, ᐊᒻᒪ ᓄᓇᕗᑦ ᓂᕆᐅᒃᐳᑦ ᐱᓂᐊᖅᑐᒋᓪᓗᑎᒃ 100 ᐳᓴᓐᖏᓐᓂᒃ ᑖᒃᑯᓄᖓ ᑰᑕᒋᔭᐅᔪᓂᒃ. 
 
2005-ᖑᑎᓪᓗᒍ, ᓄᓈᖅᑕᐅᔪᑦ ᓇᑖᕐᓇᐃᑦ $23.6 ᒥᓕᐊᓐᖑᓚᐅᖅᐳᑦ ᐊᒻᒪ $2.9 ᒥᓕᐊᓐ ᑭᖑᒃᐸᖕᓄᑦ, ᐊᒻᒪ 20-25 
ᐳᓴᓐᖓ “ᐱᔭᐅᓚᐅᖅᑐᑦ” ᓄᓇᕗᒥ ᑮᓇᐅᔭᓕᐅᕈᑕᐅᓪᓗᑎᒃ ᐊᒻᒪ ᐃᖅᑲᓇᐃᒃᔮᒃᓴᓄᑦ ᓴᖅᑭᑦᑎᔾᔪᑕᐅᓪᓗᑎᒃ.  ᐃᒻᒪᖄ 
180 ᒥᑐᕈᒃ ᑕᓐᔅ ᐅᖁᒪᐃᓐᓂᐅᔪᑦ ᐃᖃᓗᐃᑦ ᓂᐅᔭᐅᓚᐅᖅᑐᑦ ᐸᖕᓂᖅᑑᕐᒥ, ᓄᓇᓕᖕᓂ ᐃᖅᑲᓇᐃᔮᒃᓴᓂᒃ 
ᓴᖅᑭᑦᑎᓪᓗᑎᒃ. 
 
ᓇᑦᑎᕐᓂᐊᕐᓂᖅ ᓄᓇᕗᒥ, ᑖᓐᓇ ᐆᒃᑑᑎᑦᑎᐊᕙᐅᔪᖅ ᐃᓅᓯᕆᔭᖏᓐᓄᑦ ᑮᓇᐅᔭᓕᐅᕈᑎᖃᕐᖢᑎᒃ, ᓱᓕ ᐃᑲᔪᖅᑐᐃᕗᑦ 
ᐃᓕᖅᑯᓯᐅᔪᓂᒃ ᐊᒻᒪ ᐃᓅᓯᕆᔭᖏᓐᓂᒃ ᓄᓇᕗᒥᐅᑕᐅᔪᑦ ᐃᑲᒧᖅᑕᐅᓯᓐᓇᕐᖢᑎᒃ ᓄᖑᑉᐸᓪᓕᐊᖁᓇᒋᑦ 
ᖃᐅᔨᒪᓂᕆᔭᐅᔪᑦ ᓄᓇᒧᑦ ᐊᒻᒪ ᓂᕐᔪᑎᓄᑦ: ᐃᓄᐃᑦ ᖃᐅᔨᒪᔭᑐᖃᖏᑦ.  ᓂᕿᓪᓗ ᐊᑭᖏᑦ ᓇᑦᑎᑦ ($5 ᒥᓕᐊᓐ) 
ᐊᑭᑐᓂᖅᓴᐅᓪᓗᑎᒃ ᑮᓇᐅᔭᓕᐊᓂᑦ ᓂᕿᓂᑦ ᐊᒻᒪ ᐃᓚᒋᐊᕈᑕᐅᕙᒡᖢᑎᒃ ᓴᓇᓯᒪᒃᑲᓐᓂᖅᑎᓪᓗᒋᑦ (1.5 ᒥᓕᐊᓐ), 
ᑭᓯᐊᓂᓕ ᑮᓇᐅᔭᐃᑦ ᐃᑲᔪᕈᑕᐅᔪᑦ ᓂᕿᒃᓴᕐᓯᐅᕐᓂᒃᑯᑦ ᐊᖑᓇᓱᖕᓂᕐᒧᑦ. 
 

ᐅᕐᓱᐊᓗᒃ ᐊᒻᒪ ᒑᓴᓖᖅ 
 
ᐅᕐᓱᐊᓗᖕᒧᑦ ᐊᑐᕐᖢᑎᒃ ᑭᓯᐊᓂ ᓄᓇᕗᑦ ᓴᖅᑭᔮᕐᒪᑦ.  7-ᖑᖕᒪᑕ ᐅᕐᓱᐊᓗᒃᓴᐅᔪᑦ ᓄᓇᕗᒥ ᐊᑐᖅᑕᐅᔪᓐᓇᕋᔭᖅᑐᑦ 
ᐅᕐᓱᐊᓗᒃᓴᕐᓯᐅᕐᕕᐅᓗᑎᒃ ᐊᒻᒪ ᒐᓴᓕᕐᓯᐅᕐᕕᐅᓗᑎᒃ, ᑎᓴᒪᐅᔪᑦ ᓄᓇᕗᑦ ᑕᕆᐅᖓᓂᕐᖢᑎᒃ ᐅᕝᕙᓗᓐᓂᑦ ᐃᓚᖏᑦ 
ᓄᓇᒦᓪᖢᑎᒃ. 
 
ᑖᒃᑯᐊ Sverdrup Basin ᐊᒻᒪ Franklin Platform ᐅᕐᓱᐊᓗᒃᓯᐅᕐᕕᐅᔪᑦ - ᓄᓇᖓ ᕿᑭᖅᑕᒦᒻᒪᑦ - 
ᐅᓄᖅᑐᒻᒪᕆᐅᔪᓪᓗ ᖃᐅᔨᒪᔭᐅᓕᖅᑐᑦ ᐅᕐᓱᐊᓗᒃᓴᖃᕐᓂᖓᓂᒃ.  ᑖᒃᑯᐊᒃ ᒪᕐᕈᒃᑲᓐᓂᐅᔪᒃ ᐅᕐᓱᐊᓗᒃᓴᖃᖅᖢᑎᒃ ᓄᓇᕗᑦ 
ᐃᓗᐊᓂ ᐃᒪᖓᓂ ᓯᑯᓯᓛᒥ ᐊᒻᒪ ᐸᕙᓐ ᐸᐃᑉ ᐊᑯᓐᓂᐊᓂ ᑕᓪᓗᕈᑎᐅᑉ ᐃᒪᖓᓄᓐᖓᐅᔪᒥ.  ᐅᕐᓱᐊᓗᒃᓴᕐᓯᐅᖅᑐᑦ 

ᐅᓪᓗᒥ ᑕᐅᕙᓂ Sverdrup Basin-ᒥ ᐊᒻᒪ Franklin ᐅᕐᓱᐊᓗᒃᓯᐅᕐᕕᖕᒥ, 18-ᓂᑦ 19-ᓄᑦ ᕿᓂᕐᓂᕐᒧᑦ 
ᓚᐃᓴᓐᓯᖃᕐᖢᑎᒃ ᑕᐅᕙᓂ. 
 
ᐃᕿᕐᒦᑦᑐᑦ ᐅᕐᓱᐊᓗᒃᓴᕐᓯᐅᕈᓐᓇᖅᑐᑦ ᐱᖃᓯᐅᔾᔨᓯᒪᕗᑦPolar Continental Margin-ᓂᒃ, ᐸᕙᓐ ᐸᐃᒥ ᐊᒻᒪ 
ᑕᓪᓗᕈᑎᐅᑉ ᐃᒪᖓᓂ, ᐅᖓᕙᐅᑉ ᑲᖏᖅᑐᐊᓂᒃ ᐊᒻᒪ ᕼᐊᓴᓐ ᓯᑐᕋᐃᒥ,ᐊᒻᒪᓗ ᕼᐊᓴᓐ ᐸᐃᑉ ᑕᓯᐅᔭᕐᔪᐊᖓᓂ.  
ᐅᓪᓗᒥᒧᑦ ᑎᑭᓪᓗᒍ ᐅᓄᖏᑦᑐᑦ ᑭᓯᐊᓂᓕ ᕿᓂᖃᑦᑕᕐᓯᒪᓕᖅᑐᑦ ᐅᕐᓱᐊᓗᖕᒥᒃ ᒥᑭᒃᑐᒥᒃ ᓇᓂᓯᓪᓗᑎᒃ ᑕᐅᕙᓂ 
ᐃᑭᖓᓂ ᑕᐃᕕᔅ ᓯᑐᕋᐃᑦ ᐃᖃᓗᐃᑦ ᑕᓯᐅᔭᕐᔪᖓᑕ ᓯᓚᑖᓂ. 
 
ᑲᓇᑕᒥ ᓄᓇᓂᒃ ᖃᐅᔨᓴᖅᑎᐅᔪᑦ ᒥᒃᓴᐅᓴᒃᓯᓯᒪᕗᑦ ᐅᕐᓱᐊᓗᒃᓴᖅᑕᖃᕐᓂᖓᓂᒃ ᐅᑭᐅᖅᑕᖅᑐᕐᒥᐅᑦ ᕿᑭᖅᑕᖓᓂ 
(Sverdrup ᐊᒻᒪ Franklin Basins) ᐊᑭᖃᕋᓱᖏᔭᐅᔪᑦ $1 ᑐᕆᓕᐊᓐᓂᒃ.  ᖃᐅᔨᔭᐅᓯᒪᔪᑦ Sverdrup Basin-ᒥ 14 
ᑐᕆᓕᐊᓐᓂᒃ ᐃᑎᒐᖕᓂᒃ ᓯᒃᑭᑕᐅᓪᓗᓂ ᐊᒡᑎᒋᓂᖃᕐᒪᑦ ᒐᓴᓖᖅ ᐊᒻᒪ 409 ᒥᓕᐊᓐᖑᓪᓗᑎᒃ ᖃᑦᑕᐅᔭᐃᑦ ᐅᕐᓱᐊᓗᒃᓴᑦ.  
ᐊᓯᖏᑦ ᐅᕐᓱᐊᓗᒃᓴᖃᖅᑐᑦ ᐱᑕᖃᐅᕐᒥᔪᖓᓗᐊᑦ, ᑭᓯᐊᓂᓕ ᑕᐃᒪᓐᓇ Sverdrup-ᑎᑐᑦ ᐱᑕᖃᖅᑎᒋᖏᑦᑐᑦ. 
 
ᑭᓯᐊᓂᓕ, ᐅᑭᐅᖅᑕᖅᑐᒥ ᐅᕐᓱᐊᓗᒃᓴᓂᒃ ᕿᓂᕐᓂᖅ ᐊᒻᒪ ᐱᕙᓪᓕᐊᑎᑦᑎᓂᐅᔪᖅ, ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑕ 
ᐊᐅᓚᒻᒪᒋᑦ, ᑕᐃᑦᓱᒪᓂᓴᑐᖃᕐᓗ ᐳᕋᕙᓐᓯᐅᔪᓄᑦ ᐊᐅᓚᓂᕆᔭᐅᕙᓚᕆᓪᓗᑎᒃ, ᐊᔾᔨᒋᔭᐅᖏᑦᑐᒃᑯᑦ, ᑲᑎᒪᖃᑎᖃᕐᖢᑎᒃ 
ᑲᓇᑕᓕᒫᒥ ᐱᔭᐅᔭᕆᐊᖃᖅᑐᓄᑦ ᑎᒍᓯᖁᓪᓗᒋᑦ ᑲᓇᑕᐅᑉ ᐅᕐᓱᐊᓗᒃᓴᖏᓐᓂᒃ ᐊᒻᒪ ᒐᓴᓕᒃᓴᖏᓐᓂᒃ ᐊᒻᒪ ᓯᓚᑖᓄᑦ 
ᐊᓪᐅᓚᖅᑎᑕᐅᓂᖏᓐᓄᑦ ᐊᔪᕈᓐᓂᕐᓴᕐᓗᑎᒃ.  ᐅᑭᐅᖅᑕᖅᑐᕐᒥᐅᑦ ¼-ᓗᐊᖓᓂᒃ ᑲᓇᑕᒥ ᖃᐅᔨᒪᔭᐅᔪᑦ ᐅᕐᓱᐊᓗᒃᓴᐃᑦ 
ᐊᒻᒪ ᒐᓴᓕᒃᓴᐅᔪᑦ, ᑭᓯᐊᓂ 117-ᖑᔪᑦ ᐅᕐᓱᐊᓗᒃᓴᓯᐅᕐᕕᐅᔪᑦ ᐊᒻᒪ 211 ᐅᕐᓱᐊᓗᒃᓴᕐᓯᐅᕐᕕᑦ ᐊᑉᒪᖅᑕᐅᓯᒪᔪᑦ 
ᐱᔭᕇᖅᑕᐅᓯᒪᕗᑦ ᑕᐃᑦᓱᒪᓐᖓᓂᑦ 1955-ᒥᑦ ᐊᒻᒪ 2000-ᒥ, ᐊᔾᔨᒋᓇᓂᒋᑦ 80,000 ᐅᕐᓱᐊᓗᒃᓴᕐᓯᐅᕐᕕᑦ 
ᐊᖕᒪᔪᖃᓚᐅᕐᓯᒪᔪᑦ ᐊᒻᒪ 72,000 ᐅᕐᓱᐊᓗᒃᓴᕐᓯᐅᕐᕕᑦ ᐃᑰᑕᖅᑕᐅᓚᐅᖅᑐᑦ ᐃᐅᓪᐳᑕᒥ ᐊᑕᐅᑦᑎᒃᑯᑦ ᑕᐃᑦᓱᒪᓂ. 
 
ᓯᕗᕐᖓᒍᑦ ᑮᓇᐅᔭᓕᐅᕈᓐᓇᕐᓂᐊᕐᒪᖔᑦ ᖃᐅᔨᓴᖅᑕᑎᓪᓗᒍ ᑲᓇᑕᒥ ᐆᒻᒪᖅᑯᑎᓄᑦ ᖃᐅᔨᓴᕐᕕᖓᓐᓄᑦ, ᑖᒃᑯᐊ 
ᐊᑐᓚᐅᖅᑐᑦ ᓂᖏᖅᑕᕐᓂᐅᑉ ᐊᑭᖏᓐᓂᒃ ᐃᓗᐊᓂᑦᑐᓂᒃ ᑲᓇᑕᒥ ᐅᕐᓱᐊᓗᒃᓴᕐᓯᐅᓂᕐᒧᑦ ᐱᖁᔭᕐᒧᐊᓂᒃ ᓴᓇᑎᓪᓗᒋᑦ 
ᐅᕐᓱᐊᓗᒃᓴᕐᓯᐅᕐᕕᖕᒥᒃ Melville Island-ᒥ, ᓇᓗᓇᐃᕐᓯᓚᐅᖅᑐᑦ ᒐᓴᓖᓂᒃ ᑮᓇᐅᔭᓕᐅᕈᑎᖃᖁᓐᓇᕐᓗᑎᒃ 
ᓴᓇᔪᓐᓇᕐᓂᖏᓐᓂᒃ ᐊᕐᕌᒍᑕᒫᑦ ᓂᖏᖅᑕᕐᓗᑎᒃ ᒐᕙᒪᒃᑯᑦ ᐱᒋᐊᕐᕕᒋᓗᒍ $6 ᒥᓕᐊᓐ ᐊᑕᐅᓯᕐᒧᑦ ᐊᕐᕌᒍᒧᑦ, 
ᐅᓄᕐᓯᒋᐊᕐᓯᒪᓗᑎᒃ $276 ᒥᓕᐊᓐᓂᒃ ᐊᕐᕋᒍᖓᓂ 7-ᖓᓂ, ᐊᒻᒪ $564 ᒥᓕᐊᓐᓂᒃ ᐊᕐᕌᒍᖓᓂ 20-ᒥ.  ᑭᓯᐊᓂᓕ 
ᑮᓇᐅᔭᓕᐅᕈᑎᒋᔭᖓᑦ ᐃᒃᐱᖕᓇᓗᐊᖅᐳᖅ ᐅᕐᓱᐊᓗᐃᑦ ᐊᑭᖏᓐᓄᑦ ᐊᒻᒪ ᐊᑭᖃᕋᔭᖅᑎᓪᓗᒍ ᐊᑯᓐᓂᐊᓂ $7 ᐊᒻᒪ $8 
ᐊᑐᓂ 1000-ᖑᓪᓗᑎᒃ ᑭᐅᐱᒃ ᐃᑎᒐᐃᑦ ᓯᒃᑭᑕᐅᓕᐊᕆᓯᒪᓪᓗᑎᒃ ᐊᒡᑎᒋᔪ.  ᑖᓐᓇ ᒥᒃᓴᐅᓴᒃᑕᐅᓯᒪᔪᑦ ᐊᑭᖏᑦ, 
ᑭᓯᐊᓂᓕ ᐅᕐᓱᐊᓗᒃᓯᐅᖅᑎᒃᑯᑦ ᓇᓚᐅᑦᑖᕐᓯᒪᕗᑦ ᐊᑯᓐᓂᐊᓂᓐᓂᐊᖅᑐᒋᔭᐅᓪᓗᓂ $3 ᒥᓕᐊᓐ ᐊᒻᒪ $4 ᒥᓕᐊᓐ 
ᐊᑭᒋᔭᖏᑦ ᒪᑲᓐᔨ ᕙᓕᒥ ᓱᓪᓗᓕᐊᕆᔭᐅᔪᖅ ᐅᕐᓱᐊᓗᖕᒧᑦ ᐊᖅᑯᑎᒃᓴᐅᓪᓗᓂ. 
 

ᐳᓚᕋᑦᑐᓕᕆᓂᖅ 

1999-ᖑᑎᓪᓗᒍ ᐳᓚᕋᖅᑐᓕᕆᓂᕐᒥᑦ ᒥᒃᓴᐅᓴᒃᓯᒪᓚᐅᖅᐳᒍᑦ ᐃᑲᔪᓚᐅᕐᓂᖓᓂᒃ $35.7 ᒥᓕᐊᓐᓂᒃ 
ᑮᓇᐅᔭᓕᐅᕈᑎᒋᓇᓱᐊᖅᑕᖏᓐᓄᑦ ᓄᓇᕗᑦ.  ᑖᒃᑯᐊ ᑭᒡᒍᖅᑐᐃᔪᑦ 4.8 ᐳᓴᓐᖓᓂᒃ ᑮᓇᐅᔭᓕᐊᖏᑕ ᓂᐅᕐᕈᑎᖃᕐᓂᒧᑦ 
ᓄᓇᕗᒥ.  ᒥᒃᓴᐅᓴᒃᓯᒪᔪᑦ 18,000 ᐳᓚᕆᐊᓚᐅᕐᓂᖏᓐᓂᒃ ᓄᓇᕗᒧᑦ 1999-ᖑᑎᓪᓗᒍ; ᑖᒃᑯᓇᓐᖔᖅᑐᑦ 1/3-ᖏᑦ 
ᐱᔅᓇᓯᒧᑦ ᐳᓚᕆᐊᕈᑎᖃᕐᓗᑎᒃ.  ᐃᒻᒪᖄ 40 ᐳᓴᓐᓗᐊᑦ ᐳᓚᕋᑎᐅᓪᓗᑎᒃ ᑲᓇᑕᐅᑉ ᒥᕐᖑᐃᕐᓯᕐᕕᖏᓐᓄᑦ ᐊᒻᒪ ᓄᓇᕗᑦ 
ᒥᕿᖑᐃᕐᓯᕐᕕᖏᓐᓄᑦ. 

ᐳᓚᕋᑎᑦ ᐅᓄᕐᓂᕆᔭᖏᑦ ᐱᖃᓯᐅᔾᔨᓯᒪᕗᑦ ᐊᕙᑎᒥᒃ ᑕᑯᓇᒋᐊᕐᓯᒪᓪᓗᑎᒃ, ᐊᖑᓇᓱᒋᐊᕈᔾᔭᐅᓪᓗᑎᒃ ᐊᒻᒪ 
ᐃᖃᓪᓕᐊᕈᔾᔭᐅᓪᓗᑎᒃ, ᐃᓕᖅᑯᓯᕐᒥᒡᓗ ᑕᑯᔭᖅᑐᖅᑐᑦ, ᐃᓕᓐᓂᐊᕆᐊᓯᓐᓈᖅᑐᓪᓗ, ᒥᕐᖑᐃᕐᓯᕐᕕᖕᒧᓪᓗ ᐳᓚᕆᐊᖅᑐᑦ  
ᐊᒻᒪ ᐃᖅᑲᓇᐃᔭᕆᐊᕐᖢᑎᒃ ᑎᑭᓯᒪᔪᑦ. 

ᐅᒥᐊᕐᔪᐊᑦ ᐳᓚᕋᑎᓂᒃ ᐅᓯᔨᐅᔪᑦ ᐊᑐᖅᑕᐅᓗᑎᒃ ᐱᕈᖅᐸᓪᓕᐊᔾᔪᑕᐅᔪᓐᓇᕐᒥᖕᒪᑦ ᐳᓚᕋᑦᑐᓕᕆᓂᕐᒧᑦ.  ᐅᒥᐊᕐᔪᐊᑦ ᒫᓐᓇᐅᔪᖅ 
ᐳᓚᕆᐊᖃᑦᑕᖅᑐᑦ ᓄᓇᓕᐅᔪᓄᑦ, ᐃᖃᓗᖕᓄᑦ, ᒥᑦᑎᒪᑕᓕᖕᒧᑦ, ᑭᖕᒥᕈᕐᒧᑦ ᐊᒻᒪ ᐸᖕᓂᖅᑑᕐᒧᑦ.  ᑖᒃᑯᐊᓗ ᐳᓚᕋᑎᐅᔪᑦ 
ᕿᓚᒻᒥᐅᒐᓗᐊᕐᖢᑎᒃ ᑮᓇᐅᔭᓂᒃ ᐅᓄᖅᑐᓂᒃ ᕿᒪᐃᖃᑦᑕᖅᑐᑦ. 

ᐃᑎᔪᒥ ᑐᓚᒃᑕᕐᕕᐊᕐᓂᖅ ᓄᓇᕗᑦ ᐃᓗᐊᓂ ᐊᒃᑐᐃᓂᖃᑦᑎᐊᕈᓐᓇᖅᑐᖅ ᐳᓚᕋᖅᑐᓕᕆᓂᕐᒧᑦ, ᐊᒡᒍᒧᓪᓗ ᓴᓇᐅᒐᐅᕙᒃᑐᓄᑦ, 
ᐊᒻᒪ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐃᓗᓐᓇᖏᓐᓄᑦ.  ᐅᓄᕐᓯᒋᐊᖅᑎᑦᑎᒃᐸᑕ ᐅᒥᐊᕐᔪᐊᓂᒃ ᑎᑭᑉᐸᒃᑐᓂᒃ ᐅᓯᓪᓗᑎᒃ 
ᐳᓚᕋᑎᓂᒃ ᑕᐃᒪᓐᓇ ᑐᓚᒃᑕᕐᕕᖃᓕᖅᐸᑦ ᐅᒥᐊᕐᔪᐊᓂᒃ ᐊᖏᓂᖅᓴᓂᒃ ᑎᑭᑦᑐᖃᖃᑦᑕᕈᓐᓇᕐᓯᒐᔭᕐᒪᑦ. 

ᓄᓇᕐᔪᐊᑉ ᐅᖅᑰᓯᕙᓪᓕᐊᑎᓪᓗᒍ, ᓯᕐᒦᓪᓗ ᐊᐅᒃᐸᓪᓕᐊᑎᓪᓗᒋᑦ ᐊᒻᒪ ᓂᕐᔪᑎᕗᑦ ᐱᓪᓗᒋᑦ ᐅᓄᕐᓂᖅᓴᐅᔪᑦ ᐳᓚᕋᑎᐅᔪᑦ 
ᐅᐸᒍᑎᖃᑦᑕᕈᒪᓂᐊᕐᓂᖏᓐᓂᒃ ᓄᓇᕗᒧᑦ ᐸᕐᓇᐃᓕᕌᖓᒥᒃ ᕿᑲᖕᓂᒃᓴᒥᖕᓄᑦ ᓄᓇᒥᒃ ᑲᔾᔭᐅᓴᒋᐊᕐᓗᑎᒃ 
ᐳᓚᕋᑦᑕᕐᓂᐊᕐᓂᖏᓐᓂᒃ.  ᓄᓇᕗᑦ ᐅᓄᕐᓂᖅᐹᖑᔪᓂᒃ ᐱᐅᔪᓂᒃ ᐊᒃᑐᖅᑕᐅᓯᒪᖏᑦᑐᓂᒃ ᒥᕐᖑᐃᕐᓯᕐᕕᖃᕐᒪᑦ. 

ᐱᓕᕆᕕᖓᑦ ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ ᐊᑐᓕᖅᑎᑦᑎᓂᐊᖅᑐᑦ ᑐᑭᓯᒪᖃᑎᒌᖕᓂᕐᒧᑦ ᐊᖏᖃᑎᒌᒍᑎᐅᔪᓂᒃ 
ᓄᓇᕗᒥ ᐳᓚᕋᖅᑐᓕᕆᔨᒃᑯᓐᓄᑦ, ᐱᖃᓯᐅᑎᓪᓗᒋᑦ ᖃᐅᔨᓴᖅᑎᐅᔪᑦ ᐊᒻᒪ ᐊᐅᓚᔾᔭᒃᑕᐅᒋᐊᕐᓗᑎᒃ ᕿᒥᕐᕈᓴᖕᓂᐅᔪᖅ 
ᐃᖏᕐᕋᔪᓕᕆᓂᕐᒧᑦ ᐊᒻᒪ ᐳᓚᕋᖅᑐᓕᕆᓂᕐᒧᑦ ᐱᖁᔭᕐᔪᐊᑦ ᐊᒻᒪ ᐳᓚᕋᖅᑎᐅᔪᑦ ᐊᐅᓪᓚᕐᓂᐊᓕᕌᖓᑕ ᐊᐱᖅᓱᕈᑎᖏᑦ 2006-
07-ᒧᑦ.  ᑕᐃᒪᓐᓇᐃᑦᑐᑦ ᐊᐱᖅᓱᕈᑕᐅᔪᑦ ᐊᑐᖅᑕᐅᓪᓗᑎᒃ ᑐᓴᒐᒃᓴᓂᒃ ᑐᓂᓯᖃᑦᑕᕐᒪᑕ ᓇᓴᐅᑎᓂᒡᓗ ᐱᓕᕆᕕᐅᔪᓄᑦ 
ᐊᑑᑎᖃᑦᑎᐊᕆᓪᓗᑎᒡᓗ ᑖᒃᑯᐊ ᑐᓴᒐᒃᓴᐅᔪᑦ. 
 
ᐊᒡᒐᖕᒧᑦ ᓴᓇᐅᒐᐃᑦ 
 
ᐃᑲᔪᖅᑐᐃᓂᖅ ᐊᒡᒐᖕᒧᑦ ᓴᓇᐅᒐᓄᑦ ᐊᒻᒪ ᓄᓇᕗᒥ ᓴᓇᓐᖑᐊᖅᑎᓂᒃ ᐅᓄᖅᑐᓂᓐᖔᕐᓯᒪᖕᒪᑦ ᑮᓇᐅᔭᓂᑦ ᐊᔾᔨᒌᖏᑦᑐᓂᑦ - 
ᓄᓇᕗᑦ ᒐᕙᒪᒃᑯᖏᓐᓂᑦ, ᑲᓇᑕᐅᑉ ᒐᕙᒪᒃᑯᖏᓐᓂᑦ, ᐃᓄᐃᑦ ᑎᒥᖁᑎᖏᓐᓂᑦ, ᓄᓇᕗᒥ ᓴᓇᓐᖑᐊᖅᑎᑦ ᑲᑐᔾᔨᖃᑎᒌᖏᓐᓂᑦ, 
ᓂᐅᕕᖅᑎᓂᒃ, ᑕᑯᔭᒐᖃᕐᕕᖕᓂᑦ ᓴᓇᓐᖑᐊᒐᓄᑦ ᐊᒻᒪ ᑕᑯᕚᒃᓴᓄᑦ ᓂᐅᕕᕐᕕᐅᔪᑦ ᐃᑲᔪᖅᓯᔪᐃᓐᓇᐅᕙᖕᒪᑕ. 
 
ᐱᓕᕆᓪᓗᐊᑕᖅᑎᐅᔪᑦ ᓴᓇᓐᖑᐊᖅᑎᐅᔪᑦ ᓇᖕᒥᓂᖅ.  ᐊᒡᒐᖕᒧᑦ ᓴᓇᐅᒐᐅᔪᑦ ᐱᖃᓯᐅᔾᔨᒪᕗᑦ ᐅᑯᓂᖓ, ᓴᓇᓐᖑᐊᒐᓂᒃ, 
ᑎᑎᖅᑐᒐᓂᒃ, ᐊᒥᐊᒐᕐᓂᒃ, ᑎᑎᕋᐅᔭᒐᓂᒃ, ᖃᓪᓗᓈᖅᑕᒧᑦ ᒥᕐᓱᒐᕐᓂᒃ, ᐃᕕᒃᓱᒐᕐᓂᒃ, ᐊᓐᓄᕌᓂᒃ ᐅᓪᓗᒥᓂᓴᕐᓂᒃ, 
ᐊᓐᓄᕌᑐᐃᓐᓇᓂᒡᓗ, ᐊᑭᓐᓇᕐᒥᐅᑕᓂᒡᓗ, ᕿᑐᕐᖓᐅᔭᓂᒡᓗ, ᐅᔭᒥᒐᓚᖕᓂᒡᓗ, ᓴᐸᖓᓂᒡᓗ ᐊᓯᖏᓐᓂᒡᓗ ᐊᒡᒐᒧᑦ 
ᒥᖅᓱᒐᐅᔪᓂᒃ. 
 
ᓇᓴᐅᑎᓂᒃ ᓇᓚᐅᑦᑎᓪᓚᕆᒃᓯᒪᔪᖃᖏᑦᒃᑲᓗᐊᖅᑎᓪᓗᒍ ᓴᓇᓐᖑᐊᒐᐃᑦ ᐊᒻᒪ ᒥᖅᓱᒐᐅᔪᓄᑦ, ᑖᒃᑯᐊᓕ ᐃᓚᒋᔭᕗᑦ 
ᐱᕈᖅᐸᓪᓕᐊᔪᒧᑦ ᑮᓇᐅᔭᓕᐅᕈᑕᐅᓇᓱᐊᖅᑐᓄᑦ ᓄᓇᕗᒥ.  ᒥᒃᓴᐅᓴᒃᓯᓯᒪᔪᑦ ᑖᒃᑯᓄᖓ ᐱᓕᕆᐊᖑᔪᑦ ᐅᖓᑖᓄᑦ $30 ᒥᓕᐊᓐ 
ᓂᐅᕐᕈᑎᖃᓚᐅᕐᓂᖏᓐᓄᑦ 2003-ᖑᑎᓪᓗᒍ ᐊᒻᒪ ᓂᕆᐅᒃᑐᑦ ᐱᕈᖅᐹᓪᓕᕐᓂᐊᕋᓱᒋᔭᐅᓪᓗᓂ $50 ᒥᓕᐊᓐᓄᑦ 2013-ᖑᓕᖅᐸᑦ 
ᐊᕐᕌᒍ.  1999-ᒥ ᓄᓇᕗᒥ ᓄᓇᓕᐅᔪᑦ ᐃᖅᑲᓇᐃᔭᖅᑎᑦ ᓇᓴᖅᑕᐅᑎᓪᓗᒋᑦ ᓇᓗᓇᐃᕐᓯᓚᐅᖅᑐᑦ 27 ᐳᓴᓐ (4,200-ᖑᔪᑦ) 
ᐃᓄᐃᑦ ᐅᕝᕙᓗᓐᓂᑦ ᐊᑕᐅᓯᖅ ᐃᓄᒃ 7-ᖑᔪᓂᑦᓱ ᓄᓇᕗᒥᐅᑕᐅᔪᓂᑦ ᓴᓇᓐᖑᐊᖃᑦᑕᕐᓂᖏᓐᓂᒃ ᐊᒻᒪ 
ᒥᖅᓱᒐᐃᖃᑦᑕᕐᓂᖏᓐᓂᒃ.  ᑲᑎᒪᔨᐅᔪᑦ ᑲᓇᑕᒥ ᒥᒃᓴᐅᓴᒃᓯᓯᒪᕗᑦ 10 ᐳᓴᓐᖏᑦ ᑲᓇᑕᒥᐅᓂᑦ ᓴᓇᐅᖃᑦᑕᖅᑐᑦ ᓄᓇᕐᔪᐊᕐᒥ 
ᓂᐅᕐᕈᑕᐅᖃᑦᑕᕐᓂᖏᓐᓂᒃ ᐃᓄᐃᑦ ᓴᓇᓐᖑᐊᕐᓯᒪᔭᖏᑦ. 
 
ᐅᓄᕐᓯᒋᐊᕐᓯᒪᒻᒪᕆᖕᒪᑕ ᐊᔾᔨᓕᐅᕆᔨᐅᔪᑦ ᑕᕐᕆᔭᒐᒃᓴᓂᒃ ᐊᒻᒪ ᑕᓚᕖᓴᒐᒃᓴᓂᒃ ᓄᓇᕗᒥ.  ᓄᓇᕗᒥ ᐊᔾᔨᓕᐅᕆᔨᑦ 
ᑐᓴᖅᑎᑦᑎᓚᐅᖅᑐᑦ 2005-2006-ᒧᑦ ᐊᔾᔨᓕᐅᕆᔨᐅᔪᑦ ᑐᓐᓂᖅᑯᓯᐊᖏᓐᓄᑦ ᐊᖏᕈᑎᐅᔪᓂᒃ.  ᑐᓴᖅᑎᑦᑎᓪᓗᑎᒃ $458,368-
ᖑᔪᑦ ᐊᖏᕈᑕ ᐅᓯᒪᓕᕐᒪᑕ ᐊᑐᖅᑕᐅᓂᐊᖅᑎᓪᓗᒋᑦ 17-ᖑᔪᓄᑦ ᑐᒃᓯᕋᖅᓯᒪᔪᓄᑦ ᐊᖏᖅᑕᐅᔪᓄᑦ ᐊᔾᔨᓕᐅᕆᔨᐅᔪᓄᑦ 2005-
ᖑᑎᓪᓗᒍ.  17-ᖑᔪᑦ ᐱᓕᕆᐊᑦ ᑲᑎᓪᓗᒋᑦ ᑮᓇᐅᔭᖅᕈᑎᒃᓴᖃᖅᐳᑦ ᐅᖓᑖᓄᑦ $2 ᒥᓕᐊᓐ. 
 
ᐊᒡᒋᖅᑐᒥ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ, ᐱᓕᕆᕕᖓᑦ ᑮᓇᐅᔭᓕᕆᔨᒃᑯᑦ ᐊᒻᒪ ᐳᓚᕋᖅᑐᓕᕆᔨᒃᑯᑦ ᑲᔪᓯᑎᑦᑎᓂᐊᖅᐳᑦ 
ᐊᑐᓕᖅᑎᑦᑎᓂᕐᒧᑦ ᓄᓇᕗᒥ ᓴᓇᓐᖑᐊᒐᐃᑦ ᐊᒻᒪ ᒥᖅᓱᒐᐅᔪᑦ ᐅᐸᓗᖓᐃᔭᐅᑎᒃᓴᖏᓐᓂᒃ, ᑖᒃᑯᐊ ᐃᔨᒋᓂᖅᓴᐅᓪᓗᑎᒃ 
ᐅᓄᕐᓯᒋᐊᕐᓯᓂᕐᒥᒃ ᓴᓇᓐᖑᐊᖅᑎᑦ ᑮᓇᐅᔭᓕᐊᖏᓐᓂᒃ ᐱᐅᓯᒋᐊᖅᑕᐅᓯᒪᑎᓪᓗᒍ ᓴᓇᔾᔪᑎᑖᕈᑎᑦ ᐊᒻᒪ ᓂᐅᕐᕈᑎᖃᕐᓂᐅᔪᑦ, 
ᐃᓕᓐᓂᐊᖅᑎᑦᓯᓂᖅ ᐊᒻᒪ ᐱᓕᒻᒪᒃᓴᐃᓂᖅ, ᑐᓴᐅᒪᑎᑦᑎᓂᖅ ᐊᔾᔨᓕᐅᖅᑕᐅᔾᔭᐃᒃᑯᑎᖏᓐᓄᑦ ᐱᔪᓐᓇᐅᑎᖏᓐᓂᒃ ᐊᒻᒪ 
ᓴᓇᔭᐅᓂᖏᓐᓄᑦ ᓄᓇᕗᒥᐅᑕᐅᓂᕋᐃᓯᒪᔪᑦ. 

ᓇᓇᐃᐃᓈᓈᕐᕐᓯᓯᒪᒪᔪᔪᑦᑦ  ᓇᓇᓴᓴᐅᐅᓯᓯᕆᕆᔪᔪᑦᑦ  
 
 
 
 
 
 

 
 
 
 
 
 
 

 
 

ᓄᓄᓇᓇᕗᕗᑦᑦ  ᒐᒐᕙᕙᒪᒪᖓᖓᑦᑦ 

ᓇᐃᓈᕐᓯᒪᔪᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᖃᓄᐃᓕᖓᖕᒪᖔᑕ 
ᓄᓇᕗᑦ ᒐᕙᒪᒃᑯᖏᑦ ($ ᒥᓕᐊᓐᖏᓐᓂᑦᑐᑦ) 

  
2006-2007 

ᐊᐅᓚᔾᔪᑎᒃᓴᓄᑦ 
ᒥᒃᓴᐅᓴᒃᓯᒪᔪᑦ

2005-2006 
ᐋᖅᑭᒋᐊᕐᓯᒪᔪᑦ 

ᒥᒃᓴᐅᓴᒃᑕᑦ

2005-2006 
ᐊᐅᓚᔾᔪᑎᒃᓴᓄᑦ 

ᒥᒃᓴᐅᓴᒃᓯᒪᔪᑦ
        
ᑮᓇᐅᔭᐃᑦ ᐃᓯᖅᐸᓪᓕᐊᔪᑦ 1,014.8 990.3 970.1
    
ᑮᓇᐅᔭᐃᑦ ᐊᑭᓕᐅᑎᑦ    
     ᐊᐅᓚᔾᔪᑎᓄᑦ ᐊᒻᒪ ᐋᖅᑭᐅᒪᐃᓐᓇᕈᑎᓄᑦ  873.3 844.5 833.2 
     ᐊᑭᑐᔪᖅᑐᕈᑎᓄᑦ * 103.5 107.6 101.9 
    
ᑲᑎᓪᓗᒋᑦ ᐊᑭᓕᐅᑎᑦ 976.8 952.1 935.1
    
ᐋᖅᑭᒋᐊᕐᓯᒪᖏᑦᑐᑦ ᐊᒥᐊᒃᑯᑦ (ᐊᑭᓕᒃᓴᑦ) 38.0 38.2 35.0
    
ᐊᓯᖏᑦ ᐃᓚᒋᐊᕈᑎᒃᓴᖅᑖᕆᐊᖃᖅᑐᑦ 51.6 38.3 35.0
ᒥᒃᓴᐅᓴᒃᑕᐅᓯᒪᔪᑦ ᑮᓇᐅᔭᐃᑦ ᐊᕐᕉᒍᒧᑦ 
ᐃᓱᓕᔾᔪᔾᔭᐅᔪᑦ    

     ᐊᐅᓚᔾᔪᑎᓄᑦ ᐊᒻᒪ ᐋᖅᑭᐅᒪᐃᓐᓇᕈᑎᓄᑦ  5.0 5.0 2.0 
     ᐊᑭᑐᔪᖅᑐᕈᑎᓄᑦ  1.0 1.0 0.0 
    
ᐊᐅᓚᔾᔪᑎᓄᑦ ᐊᒥᐊᒃᑯᑦ (ᐊᑭᓕᒃᓴᑦ) ᐊᕐᕌᒍᒧᑦ (7.6) 5.9 2.0
       

 
ᑲᑎᑦᑐᓐᓇᑦᑎᐊᕐᓂᐊᖏᑦᑐᑦ 0-ᒧᑦ 

ᖃᓂᓐᓂᖅᐹᖓᓄᑦ ᐋᖅᑭᒡᑕᐅᓯᒪᓂᖏᓐᓄᑦ. 
 * ᐱᖃᓯᐅᔾᔨᓯᒪᖏᑦᑐᖅ ᐊᑭᑐᔪᖅᑐᕈᑎᓄᑦ ᐊᕐᕌᓂᓴᕐᓄᑦ ᐊᑐᖅᑕᐅᓚᐅᖏᑦᑐᓄᑦ ᓄᒃᑎᖅᑕᐅᔪᓂᒃ  
         ᐊᕐᕌᒍᒧᑦ ᓄᑖᒧᑦ. 
 



ᑮᓇᐅᔭᓕᕆᓐᓇᐅ ᐊᕐᕌᒍᐊᓄᑦ ᑮᓇᐅᔭᓕᐅᕈᑎᒃᓴᐃᓪᓗ ᖃᓄᐃᓐᓂᖏᑦ  ᐊᑐᕈᒫᖅᑐᑦ  2006 

ᐃ - 11 

 
ᓇᐃᓈᕐᓯᒪᔪᑦ ᑮᓇᐅᔭᐃᑦ ᐃᓯᖅᐸᓪᓕᐊᔪᑦ 

ᓄᓇᕗᑦ ᒐᕙᒪᒃᑯᖏᑦ ($ ᒥᓕᐊᓐᖏᓐᓂᑦᑐᑦ) 

 

2006-2007 
ᐊᐅᓚᔾᔪᑎᒃᓴᓄᑦ 
ᒥᒃᓴᐅᓴᒃᓯᒪᔪᑦ 

2005-2006 
ᐋᖅᑭᒋᐊᕐᓯᒪᔪᑦ 
ᒥᒃᓴᐅᓴᒃᑕᑦ 

2005-2006 
ᐊᐅᓚᔾᔪᑎᒃᓴᓄᑦ 
ᒥᒃᓴᐅᓴᒃᓯᒪᔪᑦ 

    
ᑲᓇᑕᐅᑉ ᒐᕙᒪᒃᑯᖏᓐᓂᑦ ᑐᓂᔭᑦ    
    
 ᑮᓇᐅᔭᐃᑦ ᑐᓂᔭᐅᕙᒃᑐᑦ ᐋᖅᑭᒡᓯᒪᓂᖓ 826.50 805.61 805.61 
ᐊᓯᖏᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑐᓂᔭᑦ 117.30 115.01 85.26 
    
ᑲᑎᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑐᓂᔭᑦ 943.80 920.62 890.87
    
ᓇᖕᒥᓂᖅ ᑮᓇᐅᔭᓕᐊᕗᑦ*    
 ᑮᓇᐅᔾᔭᒃᓵᑦ ᑖᒃᓯᔭᖅᑕᐅᓂᖓᒍᑦ 13.00 13.00 23.99 
 ᑯᐊᐳᕆᓴᓐ ᐃᓐᑲᒪᑖᓯᔭᖅᑕᐅᓂᖓᒍᑦ 6.00 6.00 7.27 
 ᐅᕐᓱᐊᓗᑉ ᑖᒃᓯᖓ 2.50 3.50 3.42 
ᐃᒡᓗᕐᔪᐊᑦ ᑖᒃᓯᖏᑦ ᐊᒻᒪ ᐃᓕᓐᓂᐊᕐᕕᑦ 
ᐊᑭᓕᐅᑎᖏᑦ 1.50 1.50 2.40 

 ᑕᕚᕿᓐ ᑖᒃᓯᔭᖅᑕᐅᓂᖏᑦ 8.40 8.40 8.50 
 ᑮᓇᐅᔾᔭᒃᓵᑦ ᑖᒃᓯᔭᖅᑕᐅᓂᖏᑦ 6.70 6.50 6.02 
 ᓇᓪᓕᐅᒃᑯᒫᑦ ᑖᓯᖏᑦ .60 .60 .33 
ᐃᒡᓗᓄᑦ ᐊᑐᖅᑐᐊᕈᑎᓂᑦ ᐱᔭᐅᔪᑦ - 
ᐃᖅᑲᓇᐃᔭᖅᑎᑦ ᐃᒡᓗᖃᖅᑎᑕᐅᓂᖏᓐᓄᑦ 14.30 12.70 10.82 

 ᐊᓯᖏᓐᓂᑦ ᑮᓇᐅᔭᐃᑦ ᐃᓯᖅᐸᓪᓕᐊᔪᑦ 18.00 17.50 16.49 
    
ᑲᑎᓪᓗᒋᑦ ᓴᖕᒥᓂᖅ ᑮᓇᐅᔭᓕᐅᕈᑎᒋᔭᕗᑦ 
ᐃᓯᖅᐸᓪᓕᐊᔪᓂᒃ 71.00 69.70 79.24

  
ᑲᑎᓪᓗᒋᑦ ᑮᓇᐅᔭᐃᑦ ᐃᓯᖅᐸᓪᓕᐊᔪᑦ 1,014.8 990.32 970.11
    

  ᑲᑎᑦᑐᓐᓇᑦᑎᐊᕐᓂᐊᖏᑦᑐᑦ 0-ᒧᑦ 
ᖃᓂᓐᓂᖅᐹᖓᓄᑦ ᐋᖅᑭᒡᑕᐅᓯᒪᓂᖏᓐᓄᑦ. 

 *  ᑮᓇᐅᔭᐃᑦ ᑲᐃᕙᐃᓐᓇᖅᑐᑦ ᐊᑭᖏᑦ ᐱᖁᑎᑦ ᓂᐅᕐᕈᑕᐅᔪᑦ ᐱᖃᓯᐅᔾᔭᐅᓯᒪᖏᑦᑐᑦ. 

ᓇᐃᓈᕐᓯᒪᔪᑦ ᐊᐅᓚᔾᔪᑎᓄᑦ ᐊᒻᒪ ᐋᖅᑭᐃᒪᐃᓐᓇᕈᑎᓄᑦ ᐊᑭᖏᑦ 

ᓄᓇᕗᑦ ᒐᕙᒪᒃᑯᖏᑦ ($ ᑕᐅᓴᖏᓐᓂᑦᑐᑦ) 

 2006-2007  
ᐊᐅᓚᔾᔪᑎᒃᓴᓄᑦ 
ᒥᒃᓴᐅᓴᒃᓯᒪᔪᑦ 

2005-2006 
ᐋᖅᑭᒋᐊᕐᓯᒪᔪᑦ 
ᒥᒃᓴᐅᓴᒃᑕᑦ 

2005-2006 
ᐊᐅᓚᔾᔪᑎᒃᓴᓄᑦ 
ᒥᒃᓴᐅᓴᒃᓯᒪᔪᑦ 

    
ᑎᑎᕋᕐᕕᖓ ᒪᓕᒐᓕᐅᖅᑎᑦ ᑲᑎᒪᔨᖏᑕ 13,809 13,342 13,142 
ᐊᐅᓚᑦᓯᔨᔾᑯᑦ ᒐᕙᒪᐅᖃᑎᒌᒃᑐᓕᕆᔨᒃᑯᓪᓗ  11,306 10,730 10,069 
ᑮᓇᐅᔭᓕᕆᔨᒃᑯᑦ 50,186 49,174 48,338 
ᐃᖅᑲᓇᐃᔭᖅᑐᓕᕆᔨᒃᑯᑦ 18,019 17,901 17,896 
ᒪᓕᒐᓕᕆᔨᒃᑯᑦ 56,368 55,043 54,598 
ᐃᓕᖅᑯᓯᓕᕆᔨᒃᑯᑦ 16,219 15,636 15,636 
ᐃᓕᓐᓂᐊᖅᑐᓕᕆᔨᒃᑯᑦ 184,268 175,652 173,796 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ 224,709 215,561 215,651 
ᐊᕙᑎᓕᕆᔨᒃᑯᑦ 16,642 16,278 16,128 
ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᑦ 140,542 137,810 133,651 
ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ 46,080 44,857 44,664 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕆᓴᖓᑦ 95,121 92,521 89,640 

    
ᑲᑎᓪᓗᒋᑦ ᐊᐅᓚᔾᔪᑎᑦ ᐊᒻᒪ ᐋᖅᑭᐅᒪᐃᓐᓇᕈᑎᑦ 873,269 844,505 833,209
    

  ᑲᑎᑦᑐᓐᓇᑦᑎᐊᕐᓂᐊᖏᑦᑐᑦ 0-ᒧᑦ ᖃᓂᓐᓂᖅᐹᖓᓄᑦ ᐋᖅᑭᒡᑕᐅᓯᒪᓂᖏᓐᓄᑦ. 

ᓇᐃᓈᕐᓯᒪᔪᑦ ᐊᑭᑐᔪᖅᑐᕈᑎᓄᑦ 

ᓄᓇᕗᑦ ᒐᕙᒪᒃᑯᖏᑦ ($ ᑕᐅᓴᖏᓐᓂᑦᑐᑦ) 

 2006-2007  
ᐊᐅᓚᔾᔪᑎᒃᓴᓄᑦ 
ᒥᒃᓴᐅᓴᒃᓯᒪᔪᑦ 

2005-2006 
ᐋᖅᑭᒋᐊᕐᓯᒪᔪᑦ 
ᒥᒃᓴᐅᓴᒃᑕᑦ 

2005-2006 
ᐊᐅᓚᔾᔪᑎᒃᓴᓄᑦ 
ᒥᒃᓴᐅᓴᒃᓯᒪᔪᑦ 

    
ᑎᑎᕋᕐᕕᖓ ᒪᓕᒐᓕᐅᖅᑎᑦ ᑲᑎᒪᔨᖏᑕ 315 120 120 
ᐊᐅᓚᑦᓯᔨᔾᑯᑦ ᒐᕙᒪᐅᖃᑎᒌᒃᑐᓕᕆᔨᒃᑯᓪᓗ  - - - 
ᑮᓇᐅᔭᓕᕆᔨᒃᑯᑦ - - - 
ᐃᖅᑲᓇᐃᔭᖅᑐᓕᕆᔨᒃᑯᑦ - 32 - 
ᒪᓕᒐᓕᕆᔨᒃᑯᑦ 5,107 12,517 8,842 
ᐃᓕᖅᑯᓯᓕᕆᔨᒃᑯᑦ 3,183 1,782 1,360 
ᐃᓕᓐᓂᐊᖅᑐᓕᕆᔨᒃᑯᑦ 19,737 20,651 19,093 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ 22,732 54,898 25,392 
ᐊᕙᑎᓕᕆᔨᒃᑯᑦ 2,230 3,811 1,856 
ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᑦ 21,697 39,811 21,173 
ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ 7,951 6,116 2,874 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕆᓴᖓᑦ 20,588 22,193 21,193 
    
ᑲᑎᓪᓗᒋᑦ ᐊᑭᑐᔪᖅᑐᕈᑎᑦ 103,540 161,931* 101,903

    

  
ᑲᑎᑦᑐᓐᓇᑦᑎᐊᕐᓂᐊᖏᑦᑐᑦ 0-ᒧᑦ ᖃᓂᓐᓂᖅᐹᖓᓄᑦ 

ᐋᖅᑭᒡᑕᐅᓯᒪᓂᖏᓐᓄᑦ. 
* ᐱᖃᓯᐅᑎᓯᒪᓪᓗᑎᒃ ᑖᒃᑯᐊ ᐊᕐᕌᓂᓴᐃᑦ ᐊᑭᑐᔪᖅᑐᕈᑎᒃᓴᐅᔪᑦ ᐊᓯᐊᓄᑦ ᐊᕐᕌᒍᒧᑦ ᓄᒃᑎᖅᑕᐅᓯᒪᔪᑦ 
$54.3 ᒥᓕᐊᓐᓂᒃ. 

ᓇᐃᓈᕐᓯᒪᔪᑦ ᑲᑎᓪᓗᒋᑦ ᐊᑭᓕᐅᑎᑦ 

ᓄᓇᕗᑦ ᒐᕙᒪᒃᑯᖏᑦ ($ ᑕᐅᓴᖏᓐᓂᑦᑐᑦ) 

 2006-2007  
ᐊᐅᓚᔾᔪᑎᒃᓴᓄᑦ 
ᒥᒃᓴᐅᓴᒃᓯᒪᔪᑦ 

2005-2006 
ᐋᖅᑭᒋᐊᕐᓯᒪᔪᑦ 
ᒥᒃᓴᐅᓴᒃᑕᑦ 

2005-2006 
ᐊᐅᓚᔾᔪᑎᒃᓴᓄᑦ 
ᒥᒃᓴᐅᓴᒃᓯᒪᔪᑦ 

    
ᑎᑎᕋᕐᕕᖓ ᒪᓕᒐᓕᐅᖅᑎᑦ ᑲᑎᒪᔨᖏᑕ 14,124 13,462 13,262 
ᐊᐅᓚᑦᓯᔨᔾᑯᑦ ᒐᕙᒪᐅᖃᑎᒌᒃᑐᓕᕆᔨᒃᑯᓪᓗ  11,306 10,730 10,069 
ᑮᓇᐅᔭᓕᕆᔨᒃᑯᑦ 50,186 49,174 48,338 
ᐃᖅᑲᓇᐃᔭᖅᑐᓕᕆᔨᒃᑯᑦ 18,019 17,933 17,896 
ᒪᓕᒐᓕᕆᔨᒃᑯᑦ 61,475 67,560 63,440 
ᐃᓕᖅᑯᓯᓕᕆᔨᒃᑯᑦ 19,402 17,418 16,996 
ᐃᓕᓐᓂᐊᖅᑐᓕᕆᔨᒃᑯᑦ 204,005 196,303 192,889 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ 247,441 270,459 241,043 
ᐊᕙᑎᓕᕆᔨᒃᑯᑦ 18,872 20,089 17,984 
ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᑦ 162,239 177,621 154,824 
ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ 54,031 50,973 47,538 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕆᓴᖓᑦ 115,709 114,714 110,833 
    
ᑲᑎᓪᓗᒋᑦ ᐊᑭᓕᐅᑎᑦ 976,809 1,006,436* 935,112

    

  
ᑲᑎᑦᑐᓐᓇᑦᑎᐊᕐᓂᐊᖏᑦᑐᑦ 0-ᒧᑦ ᖃᓂᓐᓂᖅᐹᖓᓄᑦ 

ᐋᖅᑭᒡᑕᐅᓯᒪᓂᖏᓐᓄᑦ. 
* ᐱᖃᓯᐅᑎᓯᒪᓪᓗᑎᒃ ᑖᒃᑯᐊ ᐊᕐᕌᓂᓴᐃᑦ ᐊᑭᑐᔪᖅᑐᕈᑎᒃᓴᐅᔪᑦ ᐊᓯᐊᓄᑦ ᐊᕐᕌᒍᒧᑦ ᓄᒃᑎᖅᑕᐅᓯᒪᔪᑦ 

$54.3 ᒥᓕᐊᓐᓂᒃ. 

 


